
1. Ընդհանուր տեղեկություններ 

1.1. Նախատեսվող գործունեության անվանումը և նպատակը 

 

«Էյ-Թի-Փի» հիմնադրամը նախատեսում է 2022 թվականի աշնանը և 2023 թվականի 

գարնանը իրականացնել Լոռու մարզի Ստեփանավան խոշորացված համայնքի Ուրասար 

բնակավայրի տարածքում 106 հա տարածքների անտառապատման ծրագիր: 

Համայնքային անտառտնկման համար նախատեսված տարածքները գտնվում են 

Ուրասար համայնքից դեպի հյուսիս-արևմուտք մոտ 4 կմ հեռավորության վրա։  

Ընտրված 106 հա տարածքը կազմված է երկու տարածքներից, որոնցից մեկը 

այսուհետ Ուրասար-1-ը 55 հա է, իսկ մյուսը այսուհետ Ուրասար-2 51 հա։  

Ընտրված տարածքները ըստ նպատակային նշանակության հանդիսանում են 

գյուղատնտեսական նշանակության հողեր, իսկ ըստ գործառնական նշանակության 

հիմնականում արոտավայր (փոքր հատվածը խոտհարք է), սակայն, որպես բնական 

կերհանդակ` արոտավայր կամ խոտհարք, ունեն շատ ցածր արդյունավետություն: 

Այդպիսով` հողօգտագործման բնույթի հնարավոր փոփոխությունը հիմնավորված է: 

Հայաստանի Հանրապետությունը անդամակցում  է բնապահպանական  ոլորտի 22 

միջազգային կոնվենցիաների և արձանագրությունների: Հայաստանում իրականացվել և 

շարունակվում են իրականացվել մի շարք ծրագրեր, որոնք ուղղված են  Հյուսիսային 

Հայաստանի անտառային լանդշաֆտի վերականգմանը, լեռնաանտառային 

էկոհամակարգերի հարմարվողականության բարձրացմանը, տեղական համայնքների համար 

կլիմայի փոփոխության նպատակով անտառների կայուն կառավարմանը, համայնքային 

զարգացմանը, լեռնային շրջաններում կենսաբազմազանությա ն պահպանմանը, հողերի 

էրոզիայի և դեգրադացիայի դեմ պայքարին, լեռնային համայնքների համանքային 

անտառկառավարման պրակտիկայի զարգացմանն ու աջակցմանը և այլն: Մեր կողմից 

կատարվող անտառտնկման աշխատանքները ամբողջովին նպատակաուղղված են 

Հայաստանի առջև կանգնած նմանատիպ խնդիրների լուծմանը: Դրանց թվում է նաև Լոռու 

մարզի Ստեփանավան խոշորացված համայնքի Ուրասար բնակավայրի տարածքում 

նախատեսված լանջերի անտառապատման աշխատանքները: 

Հայցվող տարածքը գտնվում է վերին լեռնային գոտում 1700-1850մ բարձրությունների 

վրա և իր վրա կրում է գրեթե բոլոր էկոլոգիական, կլիմայական փոփոխությունները: 

Մասնավորապես հարավային կողմնադրության լաջերում նկատվում է Էրոզիոն երևույթներ, 

հիմնականում անասնատեղափոխման և գեր արածեցված հատվածներում։ Անտառպատման 

համար նախատեսված տարածքներում ծառերը և թփերը բացակայում են։   

Կլիմայի փոփոխության պարագայում մարդու անհեռատես գործունեությունը 

հանգեցնում է բնական էկոհամակարգերի խախտմանը, որի հետևանքով ինվազիվ և 

էքսպանսիվ տեսակները հարմարվում են և ընդլայնում իրենց արեալները։  

Սակայն կարծում ենք, որ անտառտնկման աշխատանքները կնպաստեն տարածքում 

կենսաբազմազանության վերականգնմանը և պահպանությանը շնորհիվ տվյալ տարածքի 

համար աբորիգեն համարվող դենդրաֆլորայի տեսակների տնկման: 

Որպես հողօգտագործման առավել արդյունավետ լավ օրինակ, այդ տարածքներում 

անտառային զանգվածի ստեղծումը կարող է լինել նաև կլիմայի փոփոխության բացասական 

ազդեցությունը թուլացնելու միջոց: Քանի որ ընտրված տարածքները եզրավորում են 

մշակովի հողատարածքներ, հետևաբար անտառտնկումն այդ ագրոհամակեցությունների 

վրա, անշուշտ, բարերար ազդեցություն կունենան: Միաժամանակ, այդ անտառային 

զանգվածները կարևոր դեր կունենան ընդհանրապես լանդշաֆտներում գործընթացների 

կայունացման և կառուցվածքա-գործառույթային բաղադրիչների` հողածածկի և 

կենսառեսուրսների պաշտպանության գործում, հատկապես կլիմայական ռիսկերի մեղման և 

բնական ոչ բարձր խոնավությամբ տարածքներում ջրային հաշվեկշռի կարգավորման 

առումով: 

Բացի այդ, բնական անտառներից զուրկ այս շրջանի, մասնավորապես Ուրասար 

բնակավայրի վարչական տարածքի բնական լանդշաֆտներում անտառային զանգվածները 

կհարստացնեն կառուցվածքային միավորների շարքը, ինչը կլիմայական ռիսկերի առումով 

լանդշաֆտահարմար հողօգտագործման կարևոր դրսևորում է: 

1.2. Նախատեսվող գործունեության բնութագիրը 

 

Հայաստանի Հանրապետության տարածքի անտառպատվածության աստիճանը 

խիստ ցածր է` մոտ 11.2 % (ըստ 1993 թվականի հաշվառման): Այդ պակասի բացասական 

հետևանքները թեև նկատելի են ներկայումս, սակայն առավել արտահայտիչ կլինեն 

ապագայում կլիմայի փոփոխության պայմաններում: Այս բնապահպանական ռիսկի 

կառավարումը հանրապետության ողջ տարածքում, բոլոր մարզերում կենսական 

կարևորության խնդիր է դառնում. ինչպես անտառբարելավումը և անտառվերականգնման, 

այնպես էլ անտառային տարածքների ընդարձակումը և պաշտպանական անտառային 

զանգվածների հիմնումը վերածվում է բնապահպանական անվտանգության խնդրի: 

Լուռու մարզն անտառպատվածության առումով համարվում է հանրապետության 

բարձր անտառածածկ ունեցող մարզերից, սակայն Ուրասար համայնքը (ներկայիս 

վարչական տարածքը) համարվում է սակավանտառ, որտեղ բնական անտառները 

ծայրաստիճան սակավ են: Այս ենթատեքստում Ուրասար բնակավայրի վարչական 

տարածքում նախատեսված անտառտնկման աշխատանքների կատարումն այդ պակասը 

լրացնելու հնարավորություն է:  

Հիմնադրվելիք անտառային զանգվածները տվյալ տարածքի համար 

կլիմայակարգավորիչ, ջրակուտակիչ և կարգավորիչ, ինչպես նաև ձնակուտակիչ և 

քամեպաշտպան դերից բացի, հարակից մշակողի հողերի հակաէրոզիոն պաշտպանության 

գործում կունենան մեծ նշանակություն: 

Նախատեսվող անտառտնկարկների հիմնման արդյունավետությունն անտառաճման 

պայմաններից և տարածքի անտառպիտանիությունից բացի մեծապես կախված է 

ծառաթփատեսակների ճիշտ ընտրությունից, որը և կարող է վճռորոշ լինել: Այդ

 ընտրությունը կատարվել է լանդշաֆտային գոտուն համապատասխան, 

որտեղ նախատեսվում է օգտագործել հետևյալ ծառատեսակները` սոճի սովորական (Pinus 

silvestris Լ), կաղնի խոշորառէջ (Quercus macrantera), հացենի սովորական (Fraxsinus 

excelsior), տանձենի կովկասյան (Pyrus caucasica), խնձորենի արևելյան (Malus orientalis), կեչի 

լիտվինովի (B. litwinowii A. Doluch), կեչի ելունդավոր (Betulaceae verrucosa Ehrh), թխկի 

բարձր լեռնային (Acer trautvetteri M.) : 

Անտառապատվող տարածքների համար կազմված է անտառտնկման սխեմա, որտեղ 

էկոլոգիական կայունության նկատառումով նախընտրելի է համարվել խառը տեսակակազմը: 

Տեսակները խառնելու և տեղաբաշխելու համար նկատի է առվել ինչպես հողակլիմայական 

պայմանները, միկրոռելիեֆի ձևերը և կողմնադրությունը, այնպես էլ 

տեսակների փոխհարաբերությունը` կայուն համակեցություններ ստեղծելու 

նպատակով:  

Տնկանյութի տեսակային կազը և տնկման սխեմաներն ներկայացված են գծապատկեր 

1.1-ում և գծապատկեր 1.2-ում։  

Տնկանյութի տեսակային կազը և տնկման համար նախատեսված 

քանակաությունները ըստ տարածքների ներկայացված Աղյուսակ 1 ում և Աղյուսակ 2 ում։ 

Անտառապատման աշխատանքները ավարտելուց հետո` վեգետացիայի ավարտից 

հետո, կկատարվի գույքագրում, ըստ որի կորոշվի լրացման աշխատանքների 

նպատակահարմարությունը և ծավալները: 

Աշխատանքների անվտանգ իրականացման նպատակով.  

1. Աշխատանքը իրականացնել հատուկ հրահանգավորումներ ստացած անձանց 

կողմից,  

2. Օգտագործել մեքենաներ և մեխանիզմներ, սարքավորումներ և նյութեր, որոնք 

համապատասխանում են անվտանգության պահանջներին և սանիտարական նորմերին,  

3. Աշխատանքի ժամանակ պահպանել անվտանգության տեխնիկայի կանոնները,  

4. Երևակման տարածքում ապահովել հրշիջման միջոցների առկայություն (բահեր, 

ավազ, տեխնիկական ջուր, կրակմարիչ):  

5. Իրականացվող աշխատանքների ընթացքում պահպանվելու են 

Առողջապահության նախարարի 2012 թվականի սեպտեմբերի 19-ի թիվ 15-Ն հրամանով 

հաստատված սանիտարական կանոնների և նորմերի պահանջները։  

Գծապատկեր 1.1 

Տնկանյութի տեսակային կազը և տնկման սխեման 

 



8 

 

Գծապատկեր 1.2 

Տնկանյութի տեսակային կազը և տնկման սխեման 

Աղյուսակ 1 

Ուրասար բնակավայրի (ՈՒրասար-1) 55 հա տարածքում տնկվող տնկանյութի 

տեսակային կազմը և թվաքանակը  

Ծառատեսակների 

անվանումները 

1 հա-ի հաշվով տնկանյութի 

քանակը/հատ 

Նախատեսված տնկայութի 

ընդհանուր քանակը/հատ 

Սոճի սովորական 2000 110000 

Կաղնի խոշորառէջ 1000 44000 

Հացենի սովորական 200 11000 

Կեչի ելունդավոր և 

Լիտվինովի 
100 5500 

Խնձորենի արևելյան 300 22000 

Տանձենի կովկասյան 400 22000 

Ընդամենը 220000 

Աղյուսակ 2 

Ուրասար բնակավայրի (ՈՒրասար-2) 51 հա տարածքում տնկվող տնկանյութի 

տեսակային կազմը և թվաքանակը  

 

Ծառատեսակների 

անվանումները 

1 հա-ի հաշվով տնկանյութի 

քանակը/հատ 

Նախատեսված տնկայութի 

ընդհանուր քանակը/հատ 

Սոճի սովորական 1650 84150 

Կաղնի խոշորառէջ 825 42075 

Հացենի սովորական 125 6375 

Թխկի բարձրլեռնային 200 10200 

Կեչի ելունդավոր և 

Լիտվինովի 
200 10200 

Խնձորենի արևելյան 150 7650 

Տանձենի կովկասյան 150 7650 

Ընդամենը 168300 

 

Աղյուսակ 3 

Ուրասար-1 և Ուրասար-2 տարածքներում անտառապատման համար նախատեսված 

տնկանյութի նկարագիրը 

 

Տնկանյութր ըստ 

ծառատեսակների 
Տարիքը/ տարեկան Ցողունի բարձրությունը/սմ 

Սոճի սովորական 2 25-30 

Կաղնի արևելյան 2-3 10-20 

Թխկի բարձրլեռնային 2-3 15-35  

Կեչի՝ ելունդավոր, Լիտվինովի 2 40-60  

Հացենի սովորական 2 40-50  

Արևելյան խնձորենի 2-3  35-40 

Տանձենի կովկասյան 2-3  25-35 

Բոլոր տնկիների համար կարևոր նախապայման է հանդիսանում վերգետնյա և 

ստորգետնյա մասերը լինեն նորմալ համամասնության մեջ, լավ զարգացած և ամբողջական 

արմատային համակարգով (մազարմատների առկայությունը)։ Տնկարկներում օգտագործվող 

ծառատեսակները ինչպես երևում է աղյուսակ 3-ից բաղկացած են` ասեղնատերևավորներց և 

տերևավորներից, որոնցից առաջինը ներկայացնում են` Սոճի սովորական, իսկ երկրորդ 

խմբում ներառված են 6 տեսակ՝ կաղնին, թխկին, հացենի, կեչին, խնձորնեին և տանձենին: 

Տնկարկում ասեղնատերևը տնկվելու է իրար հաջորդող երկու և  ամբողջական մաքուր 

շարքերով, այդպիսով` այն հանդես է գալիս որպես գլխավոր տեսակներից մեկը: Լայնատերև 

տեսակներից կաղնին տնկվելու է մեկ ամբողջական մաքուր շարքով, որը նույնպես հանդես է 

գալիս որպես գլխավոր տեսակ: Մնացած լայնատերև ծառատեսակները, հանդիսանում են 

որպես ուղեկցող տեսակներ և տնկվելու են ըստ նախատեսված չափաքանակներին 

համապատասխան: Ընդհանուր առմամբ, տնկարկի համար նախատեսված է խառը 

տեսակային կազմ, էկոլոգիական կայունության նկատառումներից ելներով: 

Տնկարկի համար ընտրված տարածքների լանջերի թեքության ու դիրքադրության, 

մակերևույթի ողորկության և քարքարոտության աստիճանի, մայրական ապարների 

առկայության, միկրոռելիֆի ձևի, մեքենահարմարության համապատասխան կատարվում է 

հողի մշակման և տնկման ագրոտեխնիկական եղանակների ու միջոցների ընտրությունը: 

Ընտրված տարածքները ունեն հիմնականում 150-ից բարձր թեքություններ, որի 

պատճառով աշխատանքները նախատեսված են իրականացնել ձեռքով հիմնականում 

փոսային եղանակով, որտեղ փոսերը պետք է ունենան 30–40 սմ տրամագիծ և նույնքան 

խորության: 

Անտառտնկման սխեմանները ներկայացված է գծապատկեր 1.1-ում և գծապատկեր 1.2-

ում: Տնկիների տեսակային կազմը և քանակները ներկայացված են աղյուսակ 1-ում և 

աղյուսակ 2-ում : 

Ուրասար 1-ում (55հա)տնկումները նախատեսված է իրականացնել 2․5մ միշարքային և 

1մ միջբույսային սխեմայով, որի պարագայում նախատեսված է ընդհանուր առմամբ 220000  

հատ տնկանյութի, որը հեկտարի հաշվով կազմում է 4000 հատ սերմնաբուսակ և տնկի: 

Տնկարկում ծառերի խտությունը (միավոր մակերեսում ծառերի թիվը) կախված է 

անտառտնկման նպատակից։ Մեր դեպքում տնկման համար նախատեսված է  միջբուսային 

հեռավորությունը 1 մ, միջշարքայինը 2․5 մ։ 

Ուրասար 2-ում (51հա) տնկումները նախատեսված է իրականացնել 3մ միշարքային և 1մ 

միջբույսային սխեմայով, որի պարագայում նախատեսված է ընդհանուր առմամբ 168300  

հատ տնկանյութի, որը հեկտարի հաշվով կազմում է 3000 հատ սերմնաբուսակ և տնկի: 

Տնկարկում ծառերի խտությունը (միավոր մակերեսում ծառերի թիվը) կախված է 

անտառտնկման նպատակից։ Մեր դեպքում տնկման համար նախատեսված է  միջբուսային 

հեռավորությունը 1 մ, միջշարքայինը 3 մ։ 

Տնկումները նախատեսված է իրականացնել բույսերի վեգետացիոն դադարի փուլում։  

Տնկանյութի (բաց արմատային համակարգով աճեցված) տեղափոխումը տնկարանից 

մինչև տնկատեղ նախատեսաված է իրականացնել հողատորֆային ջրային լուծույթով 

պատրաստված դույլերով։ 

Աշնան տնկումների համար նախատեսված տնկանյութի մի մասը (մասնավորապես 

սոճին և կեչին ամբողջությամբ) աճեցված է փակ արմատային համակարգով։ 

Անտառտնկարկներում նախատեսված է իրականացնել խնամքի աշխատանքներ` 

քաղհան-փխրեցում, խոտհունձ, սանիտարական վիճակի հսկողություն: Ընդ որում, քաղհան 

– փխրեցման կարիք զգացվում է հատկապես խոտաբույսերի աճի շրջանում, իսկ բույսերի 

ֆիտոսանիտարական վիճակի հսկողություն կիրականացվի վեգետացիայի ամբողջ 

ընթացքում` վնասատուների և հիվանդությունների վերահսկմա ն նպատակով: 

Անտառապատման աշխատանքների և անտառտնկարկների հետագա խնամքի 

աշխատանքների ժամանակացույցները ներկայացված են աղյուսակ 4-ում և 5-ում: 

Աղյուսակ 4 

Ցանկապատման և անտառապատման աշխատանքների նախատեսած 

ժամանակացույց` Ուրասար բնակավայրի տարածքում 

Գործողությունը Ժամկետները 

  

Տարածքի ցանկապատում 25.04.23 - 10.05.23 

Տնկում 25․04․23-10․05․23/ 20.10.23 -20.11.23  

 

Աղյուսակ 5 

Անտառտնկարկների խնամքի աշխատանքների ժամանակացույց` Ուրասար 

բնակավայրի տարածքում 

Գործողությունը   Ժամկետները 2023-2028 

Փխրեցում-քաղհան   հունիս – հուլիս 

Մուլչապատում   հունիս – հուլիս 

Սանիտարական  վիճակի հսկողություն  վեգետացիայի շրջան  

Միջշարքային  խոտհունձ Հուլիս 

Անտառապատման նպատակով հիմնադրված տարածքներում սերմնաբուսակների 

խնամքի աշխատանքները կատարվում են՝ 

1-ին տարում՝ տնկում     

2-րդ տարում 5 խնամք (1 խոտհունձ, 4 քաղհան-փխրեցում):  

3-րդ տարում 4 խնամք (1 խոտհունձ, 3 քաղհան-փխրեցում):  

4-րդ տարում 3 խնամք (1 խոտհունձ, 2 քաղհան-փխրեցում):  

5-րդ տարում 2 խնամք (1 խոտհունձ, 1 քաղհան-փխրեցում  ):  

6-րդ տարում 2 խնամք (1 խոտհունձ, 1 քաղհան-փխրեցում  ):  

7-րդ տարում 2 խնամք (1 խոտհունձ, 1 քաղհան-փխրեցում  ):  

 

 

 

Գյուղատնտեսական կենդանիների մուտքը տարածք սահմանափակելու համար 

նախատեսվում է տարածքը ցանկապատել: Տարածքը ցանկապատվելու է մետաղական 

փշալարով, որի ընդհանուր երկուրությունը կազմում է Ուրասար-1-ում 3350 գծմ․, Ուրասար-

2-ում 2850 գծմ: Փշալարի ամրացման համար իրարից 4 մ հեռավորությամբ տեղադրվելու են 

երկաթ-բետոնե սյուներ, որոնք ամրացվելու են քարերով և հողով: Սյուների վրա ամրացվելու 

են չորս հորիզոնական և մեկ անկյունագծային փշավար: Ցանկապատման տեխնիկական 

նկարագրերը ներկայացված է Գծապատկեր 2-ում: 

Գծապատկեր 2 

1.3. Շրջակա միջավայրի վրա ազդեցության գնահատման նորմատիվաիրավական 

դաշտ 

Կենսաբազմազանության վերաբերյալ Հայաստանի Հանրապետության օրենսդրությունը 

ներառում է բնապահպանության ոլորտը կանոնակարգող օրենսգրքեր ու օրենքներ:  

1. Հայաստանի Հանրապետության օրենսգրքերը` • Անտառային օրենսգիրք, • Հողային 

օրենսգիրք, • Ջրային օրենսգիրք, • Ընդերքի մասին օրենսգիրք, • Վարչական 

իրավախախտումների վերաբերյալ օրենսգիրք, • Քրեական օրենսգիրք, • Քաղաքացիական 

օրենսգիրք 

2. Հայաստանի Հանրապետության օրենքները` 

• Բնապահպանական և բնօգտագործման վճարների մասին 

• Բնապահպանական իրավախախտումների հետևանքով կենդանական և բուսական աշխարհին 

պատճառված վնասի հատուցման սակագների մասին 

• Բնապահպանական վերահսկողության մասին 

• Բնապահպանական վճարների դրույքաչափերի մասին 

• Բնության հատուկ պահպանվող տարածքների մասին 

• Բուսական աշխարհի մասին 

• Ընկերությունների կողմից վճարվող բնապահպանական վճարների նպատակային 

օգտագործման մասին 

• Կենդանական աշխարհի մասին. 

• Շրջակա միջավայրի վրա ազդեցության գնահատման և փորձաքննության մասին 

• Որսի և որսորդական տնտեսության վարման մասին 

Հայաստանի Հանրապետության միջազգային համաձայնագրերը  

Հայաստանի Հանրապետությունը, որպես միջազգային հարաբերությունների լիիրավ 

սուբյեկտ, 1991 թվականից սկսած, միացել է կենսաբազմազանության պահպանության մի շարք 

միջազգային համաձայնագրերի, վավերացրել է կենսաբազմազանությանն առնչվող մի շարք 

միջազգային բնապահպանական համաձայնագրեր (կոնվենցիաներ և դրանց 

արձանագրություններ), որոնցով ստանձնած միջազգային պարտավորությունների կատարումը 

նպաստում է շրջակա միջավայրի և կենսաբազմազանության արդյունավետ պահպանությանը: 

• ՄԱԿ-ի <<Կենսաբանական բազմազանության մասին>> կոնվենցիա (Ռիո դե Ժանեյրո, 1992 

թ.): Հայաստանի կողմից վավերացվել է 1993 թ-ին: 

• <<Եվրոպայի վայրի բնության և բնական միջավայրի պահպանության մասին>> կոնվենցիա 

(Բեռն, 1979 թ.): Հայաստանի կողմից վավերացվել է 2008 թվականին: 

• <<Լանդշաֆտների եվրոպական կոնվենցիա>> (Ֆլորենցիա, 2000 թ.): Հայաստանի կողմից 

վավերացվել է 2003 թվականին: 

• <<Միգրացվող վայրի կենդանիների տեսակների պահպանության մասին>> կոնվենցիա 

(Բոնն, 1979 թ.): Հայաստանի կողմից վավերացվել է 2010 թվականին: 

• <<Անհետացման եզրին գտնվող վայրի կենդանական ու բուսական աշխարհի տեսակների 

միջազգային առևտրի մասին>> կոնվենցիա (Վաշինգտոն, 1979 թ.): Հայաստանի կողմից 

վավերացվել է 2008 թվականին: 

• <<Միջազգային կարևորության խոնավ տարածքների մասին, հատկապես որպես 

ջրաթռչունների բնակավայր>> կոնվենցիա (Ռամսար, 1971թ.): Հայաստանի կողմից վավերացվել է 

1993 թվականին: 

• ՄԱԿ-ի <<Անապատացման դեպ պայքարի>> կոնվենցիա (Փարիզ, 1994 թ.): Հայաստանի 

կողմից վավերացվել է 1997 թ-ին: 

• ՄԱԿ-ի <<Կլիմայի փոփոխության մասին>> շրջանակային կոնվենցիա (Նյու Յորք, 1992 թ.): 

Հայաստանի կողմից վավերացվել է 1993 թվականին: 

• ՄԱԿ-ի ԵՏՀ <<Անդրսահմանային ենթատեքստում շրջակա միջավայրի վրա ազդեցության 

գնահատման մասին>> կոնվենցիա (Էսպո, 1991 թ.): Հայաստանի կողմից վավերացվել է 1997 

թվականին: 

• ՄԱԿ-ի ԵՏՀ <<Շրջակա միջավայրի հարցերի առնչությամբ տեղեկատվության 

հասանելիության, որոշումնեի ընդունելու գործընթացին հասարակայնության մասնակցության և 

արդարադատության մատչելիության մասին>> կոնվենցիա (Օրհուս, 1998 թ.): Հայաստանի կողմից 

վավերացվել է 2001 թվականին: 

• «Համաշխարհային մշակութային և բնական ժառանգության պահպանության 

մասին» կոնվենցիա (Փարիզ, 1972 թ.): Հայաստանի կողմից վավերացվել է 1993 թվականին: 

Կենսաբազմազանության վերաբերյալ Հայաստանի Հանրապետության օրենսդրությունը 

ներառում է նաև պետական արգելոցների, ազգային պարկերի, արգելավայրերի ստեղծման և դրանց 

կանոնադրությունները հաստատելու մասին Հայաստանի Հանրապետության կառավարության 

որոշումները, պետական արգելոցների, ազգային պարկերի կառավարման պլանները հաստատելու 

մասին Հայաստանի Հանրապետության կառավարության որոշումները, բնության հուշարձանների 

ցանկը հաստատելու մասին Հայաստանի Հանրապետության կառավարության որոշումը:  

Հայաստանի Հանրապետության կառավարության որոշումներ. 

1. Բնօգտագործման դրույքաչափերի մասին (1998 թ. դեկտեմբերի 30-ի № 864 որոշում): 

2. Բնության հատուկ պահպանվող տարածքներում մոնիթորինգի կազմակերպման և 

իրականացման կարգը սահմանելու մասին (2007 թ. օգոստոսի 30-ի № 1044-Ն որոշում): 

3. Բնության հատուկ պահպանվող տարածքների պետական կադաստրի վարման կարգը 

սահմանելու մասին (2008 թ. մարտի 20-ի № 259-Ն որոշում: 

4. Բնության հատուկ պահպանվող տարածքների ստեղծման կարգը սահմանելու մասին (2009 թ. 

հունվարի 22-ի № 72-Ն որոշում): 

5. Բուսական աշխարհի մոնիթորինգի կազմակերպման և իրականացման կարգը հաստատելու 

մասին (2009 թ. հունվարի 22-ի № 120 –Ն որոշում): 

6. Կենդանական աշխարհի մոնիթորինգի կազմակերպման և իրականացման կարգը հաստատելու 

մասին (2009 թ. հունվարի 22-ի № 121–Ն որոշում): 

7. Բուսական աշխարհի պետական կադաստրի տվյալների տրամադրման կարգը հաստատելու 

մասին (2009 թ. հուլիսի 23-ի № 831–Ն որոշում): 

8. Կենդանական աշխարհի պետական կադաստրի տվյալների տրամադրման կարգը հաստատելու 

մասին (2009 թ. հուլիսի 23-ի № 832 –Ն որոշում): 

9. Հայաստանի Հանրապետության բուսական աշխարհի պետական հաշվառման ծրագիրը 

հաստատելու մասին (2009 թ. օգոստոսի 13-ի № 974 –Ն որոշում): 

10. Հայաստանի Հանրապետության կենդանական աշխարհի պետական հաշվառման ծրագիրը 

հաստատելու մասին (2009 թ. օգոստոսի 13-ի № 975 –Ն որոշում): 

11. Հայաստանի Հանրապետության բուսական աշխարհի պետական կադաստրի զարգացման 

2010–2015 թվականների համալիր ծրագրին հավանություն տալու մասին (2009 թ. օգոստոսի 13-ի № 

33 արձանագրային որոշում): 

12. Հայաստանի Հանրապետության կենդանական աշխարհի պետական կադաստրի զարգացման 

2010–2015 թվականների համալիր ծրագրին հավանություն տալու մասին (2009 թ. օգոստոսի 13-ի № 

34 արձանագրային որոշում): 

13. <<Անհետացման եզրին գտնվող վայրի կենդանական ու բուսական աշխարհի տեսակների 

միջազգային առևտրի մասին>> կոնվենցիայով կարգավորման ենթակա վայրի կենդանիները և 

բույսերը, դրանց մասերը ու ածանցյալները Հայաստանի Հանրապետության տարածքից 

արտահանելու և Հայաստանի Հանրապետության տարածք ներմուծելու թույլտվությունների 

(հավաստագրերի) տրամադրման կարգը և թույլտվության (հավաստագրի) ու հայտի ձևերը 

հաստատելու մասին (2009 թ. հոկտեմբերի 22-ի № 1281–Ն որոշում): 

14. Հայաստանի Հանրապետության կենդանիների կարմիր գիրքը հաստատելու մասին (2010 թ. 

հունվարի 29-ի № 71–Ն որոշում): 

15. Հայաստանի Հանրապետության բույսերի կարմիր գիրքը հաստատելու մասին (2010 թ. 

հունվարի 29-ի № 72–Ն որոշում): 

16. Պետական սեփականություն համարվող անտառների վարձավճարի նվազագույն չափը 

սահմանելու մասին (2010 թ. հունիսի 3-ի № 668–Ն որոշում): 

17. Լանդշաֆտի եվրոպական կոնվենցիայից բխող` Հայաստանի Հանրապետության 

պարտավորությունների կատարման 2011–2012 թթ. միջոցառումների ցանկը հաստատելու մասին 

(2011 թ. մարտի 24-ի № 308–Ն որոշում): 

18. Հայաստանի Հանրապետության անտառամերձ բնակավայրերում բնակվող ընտանիքների 

կողմից ոչ արտադրական (ոչ արդյունագործական) նպատակներով օգտագործվող թափուկ 

վառելափայտի մթերման համար բնօգտագործման վճարի գծով արտոնություն սահմանելու մասին 

(2011 թ. օգոստոսի 27-ի № 1535–Ն որոշում): 

19. Մի շարք բնապահպանական միջազգային կոնվենցիաներից բխող՝ Հայաստանի 

Հանրապետության պարտավորությունների կատարման միջոցառումների ցանկը հաստատելու 

մասին (2011 թ. նոյեմբերի 10-ի № 1594- Ն որոշում): 

20. Հայաստանի Հանրապետությունում 2012–2014 թվականների անտառների պետական 

մոնիթորինգի իրականացման ծրագրին հավանություն տալու մասին մասին (2012 թ. մարտի 7-ի № 

9 արձանագրային որոշում): 

21. Հայասստանի Հանրապետությունում լանդշաֆտների պահպանության, կառավարման ու 

պլանավորման ռազմավարությունը և դրանից բխող առաջնահերթ ու միջնաժամկետ 

միջոցառումներին հավանություն տալու մասին (2012 թ. հուլիսի 19-ի № 29 արձանագրային 

որոշում): 

22. Հայաստանի Հանրապետության բնության հատուկ պահպանվող տարածքների 

ռազմավարությունը, պահպանության և օգտագործման բնագավառում պետական ծրագիրը և 

միջոցառումները հաստատելու մասին (2014 թ. սեպտեմբերի 25-ի № 1059-Ա որոշում) և այլն: 

23. ՀՀ կառավարության 2005 թ. Մարտի 17 N- 293-Ն որոշումը ` «ՄԻԱՎՈՐՎԱԾ ԱԶԳԵՐԻ 

ԿԱԶՄԱԿԵՐՊՈՒԹՅԱՆ «ՄԻՋԱԶԳԱՅԻՆ ԱՌԵՎՏՐՈՒՄ ԱՌԱՆՁԻՆ ՎՏԱՆԳԱՎՈՐ 

ՔԻՄԻԱԿԱՆ ՆՅՈՒԹԵՐԻ ԵՎ ՊԵՍՏԻՑԻԴՆԵՐԻ ՎԵՐԱԲԵՐՅԱԼ ՆԱԽՆԱԿԱՆ 

ՀԻՄՆԱՎՈՐՎԱԾ ՀԱՄԱՁԱՅՆՈՒԹՅԱՆ ԸՆԹԱՑԱԿԱՐԳԻ ՄԱՍԻՆ» ՌՈՏԵՐԴԱՄԻ 

ԿՈՆՎԵՆՑԻԱՅՈՎ ԿԱՐԳԱՎՈՐՄԱՆ ԵՆԹԱԿԱ` ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ 

ԱՐԳԵԼՎԱԾ ՔԻՄԻԱԿԱՆ ՆՅՈՒԹԵՐԻ ԵՎ ԹՈՒՆԱՔԻՄԻԿԱՏՆԵՐԻ ՑԱՆԿԸ ՀԱՍՏԱՏԵԼՈՒ 

ՄԱՍԻՆ»  

24. ՀՀ կառավարության 2012 թ. Հուլիսի 31 N 781-Ն որոշումը՝ «ՀԱՅԱՍՏԱՆԻ 

ՀԱՆՐԱՊԵՏՈՒԹՅԱՆ ԲՈՒՍԱԿԱՆ ԱՇԽԱՐՀԻ ՕԲՅԵԿՏՆԵՐԻ ՊԱՀՊԱՆՈՒԹՅԱՆ ԵՎ 

ԲՆԱԿԱՆ ՊԱՅՄԱՆՆԵՐՈՒՄ ՎԵՐԱՐՏԱԴՐՈՒԹՅԱՆ ՆՊԱՏԱԿՈՎ ԴՐԱՆՑ ՕԳՏԱԳՈՐԾՄԱՆ 

ԿԱՐԳԸ ՍԱՀՄԱՆԵԼՈՒ ՄԱՍԻՆ»: 

25. ՀՀ կառավարության 2015 թ մայիսի 27-ի N 764-Ն որոշումը՝ «ՇՐՋԱԿԱ ՄԻՋԱՎԱՅՐԻ 

ՎՐԱ ՀՆԱՐԱՎՈՐ ՏՆՏԵՍԱԿԱՆ ՎՆԱՍԻ ԳՆԱՀԱՏՄԱՆ ԵՎ ՀԱՏՈՒՑՄԱՆ ԿԱՐԳԸ 

ՀԱՍՏԱՏԵԼՈՒ ՄԱՍԻՆ»  

 

 «Կենսաբանական բազմազանության մասին» կոնվենցիայով ստանձնած 

պարտավորությունների շրջանակներում` Հայաստանը հրատարակել է «Հայաստանի 

կենսաբազմազանություն. Առաջին ազգային զեկույց»-ը և մշակել է «Հայաստանի 

Հանրապետության կենսաբազմազանության ռազմավարություն և գործողությունների ծրագիր»-ը: 

Դրան հաջորդել են հերթական ազգային զեկույցներ՝ թվով վեց զեկույց: 

2. Շրջակա միջավայրի նկարագիրը 

2.1. Քարտեզագրական, բուսաբանական և կենդանաբանական 

ուսումնասիրությունների եղանակները և մեթոդները 

 

Քարտեզագրական ուսումնասիրությունների մեթոդները 

Նախատեսվող անտառապատման տարածքների համար իրականացվել է ստանդարտ 

տարածական և վիճակագրական վերլուծություններ, որոնք հնարավոր են դարձել 

իրականացնել աշխարհագրական տեղեկատվական համակարգում (ԱՏՀ) առկա 

գործիքակազմի միջոցով։ Այս նպատակի համար կիրառվել են ArcGIS, Google Earth և 

AutoCad համակարգչային ծրագրային ապահովումները։ 

Աշխատանքների սկզբնական փուլում նախանշված տարածքները ենթարկվել են 

հեռահար ուսումնասիրության պարզելու այդ հողամասերի նպատակային և գործառնական 

նշանակություններն ու սեփականության սուբյեկտները, համապատասխանելիությունը 

անտառապատման աշխատանքներին՝ մասնավորա պես տեղանքի բարձրությունը ծովի 

մակարդակից, լանջերի կողմնադրություններն ու թեքությունները, ինչպես նաև 

ապահովվածությունը ճանապարհներով։ Վերոնշյալ ուսումնասիրությունների համար հիմք 

են հանդիսացել համայնքների կադաստրային քարտեզները, իսկ տեղանքի ռելիեֆի 

առանձնահատկությունների ուսումնասիրմա ն նպատակով օգտագործվել է ASTER GDEM 

v3 ռելիեֆի թվային մոդելը, 1։25000 մասշտաբի տեղագրական քարտեզները, օգատգործվել է 

նաև 1 մ լուծաչափության առցանց ազատ ArcGIS Basemap WorldImagery աղբյուրի 

արբանյակային նկարները։ Այնուհետև իրականացվել է հողամասերի չափագրում և 

հատակագծերի կազմում՝ համաձայն ՀՀ կառավարությանն առընթեր անշարժ գույքի 

կադաստրի կոմիտեի համապատասխան հրամանների։ 

Ուսումնասիրվող տարածքների կլիմայական գոտիների, բուսականությա ն տիպերի, 

լանշաֆտային վերընթաց գոտիների և հողերի հիմնական տիպերի քարտեզագրման համար 

հիմք են հանդիսացել 2007 թվականին հրատարակված ՀՀ ազգային ատլասի 

համապատասխան քարտեզները, որոնք սկանավորվել, ներմուծվել են համակարգիչ, ԱՏՀ 

համակարգի միջոցով կապակցվել են աշխարհագրա կա ն կոորդինատային ցանցին, 

թվայնացվել և բերվել են քարտեզագրական տեսքի: 

 



20 

 

Բուսաբանական և կենդանաբանական հետազոտության եղանակները և 

մեթոդները 

 

Բուսականության և բուսաբանական հետազոտության եղանակները 

 

 Անտառտնկման և անտառվերականգման իրականացման հնարավոր 

ազդեցությունը կրող կենսաբազմազանության և էկոհամակարգերի ելակետային տվյալների 

մշակման ժամանակ տեղեկատվությունը ստացվել է բնության պահպանման և 

պաշտպանության մասին ՀՀ օրենքներից, ՀՀ-ի կողմից ստորագրված համապատասխան 

միջազգային կոնվենցիաներից և պայմանագրերից, ինչպես նաև կենսաբազմազանության և 

էկոհամակարգերի վերաբերյալ միջազգային այլ քաղաքականություններից և 

չափորոշիչներից:  

Ուսումնասիրվել է տարածքի կենսաբազմազանությունը, նշվել են այն 

էկոհամակարգերը, որոնք կարող են Ծրագրի ազդեցությունը կրել, ինչպես նաև պարզվել են 

հետևյալ տարրերի հնարավոր առկայությունը՝  

* Բնության պահպանության օրենսդրորեն պաշտպանվող տարածքները, որոնք 

գտնվում են Ծրագրի հնարավոր ազդեցության գոտում, և այն տարածքները, որոնք 

միջազգայնորեն ճանաչված են որպես մեծ կենսաբազմազանություն ունեցող տարածքներ, 

ներառյալ Կենսաբազմազանության կարևորագույն տարածքները, Էնդեմիկ թռչունների 

տարածքները և կարևորագույն թռչնաբանական տարածքները (ԿԹՏ):  

* ՀՀ-ում պաշտպանվող տեսակները (գրանցված են ՀՀ Կարմիր գրքում):  

* Այն տեսակները, որոնք ըստ մասնագետների համարվում են վտանգի եզրին գտնվող 

կամ ՀՀ-ում կամ տարածաշրջանում դրանք նվազում են, ինչի պատճառով Ծրագրի 

ազդեցության տարածքը կարող է համարվել առանցքային բնական կենսամիջավայր:  

* Տեսակներ, որորոնք Բնության պահպանության միջազգային միության (ԲՊՄՄ) 

կողմից ընդգրկվել են համաշխարհային և եվրոպական մակարդակով Անհետացման կամ 

Ծայրահեղ անհետացման ցուցակներում:  

* Բնական կենսամիջավայրեր կամ էկոհամակարգեր, որոնք կարող են համարվել 

«կրիտիկական»:  

Ծրագրի ազդեցության տարածքում բուսականության տիպերը բացահայտվել և 

դասակարգվել են դաշտային հետազոտությունների արդյունքում: Դաշտային 

հետազոտությունը կատարվել է երկրահետազոտության դասական եղանակով՝ երթուղային 

և կիսաստացիոնար, հետազոտվող տարածաշրջանը պայմանականորեն բաժանվել է ըստ 

հիմնական բիոտոպերի՝ հաշվի առնելու տեղանքի ռելիեֆը և լանդշաֆտը: Տրվել է 

բուսականության նկարագրությունը: Հետազոտության ընթացքում կատարվել են հանդիպող 

բուսատեսակների գրանցում և թվային լուսանկարում: Եթե դաշտային պայմաններում 

հնարավոր չի եղել որոշել բուսատեսակը, վերցվել է բուսատեսակը ամբողջական, կամ բույսի 

առանձին օրգանների նմուշներ՝ լաբորատոր պայմաններում այն ուսումնասիրելու 

նպատակով: Տեսակների որոշումը և անվանումների ճշգրտումը կատարվել է Հայաստանի 

ֆլորայի 11 հատորներով (Флора Армении, 1954-2010), բույսերի գիտական անվանումները 

ճշտվել են ըստ Ս. Չերեպանովի մեթոդական ձեռնարկի (Черепанов, 1995), ուսումնասիրվել 

են մի շարք լրացուցիչ աշխատություններ, մասնագիտական գրականություն, դաշտից 

վերցված նմուշները համեմատվել են ՀՀ ԳԱԱ Ա.Լ. Թախտաջյանի անվան Բուսաբանության 

ինստիտուտի բուսապահոցում (ERE) առկա բուսանմուշների հետ: Հազվագյուտ և 

անհետացող տեսակների կարգավիճակը ճշտվել է ըստ Հայաստանի բույսերի և կենդանիների 

Կարմիր Գրքերի (2010): 

Կենդանաբանական հետազոտության եղանակները 

Կենդանական աշխարհի ուսումնասիրությունը կատարվել է բուսական աշխարհին 

զուգահեռ:  

Առկա գիտական գրականության ուսումնասիրության արդյունքում սահմանափակ 

տեղեկատվություն է ստացվել հայցվող տարածքում գոյություն ունեցող կաթնասունների 

տեսակների և դրանց պոպուլյացիաների վերաբերյալ:  

Աշխատանքի ժամանակ օգտվել ենք կենսաբազմազանության ազգային հինգերրորդ 

զեկույցից ( http://www.mnp.am/uploads/1/1551884521pdfresizer.com-pdf-resize.pdf): 

Թռչող կենդանիների թռիչքի ձևը (տեղաշարժվելու բնույթը), առանձին կենդանիների 

արձակած ձայները կամ կենսագործունեության արդյունքները կարող են տեղեկություններր 

հաղորդել այդ կենդանիների ներկայության մասին: Թռչունները սովորաբար դիտարկվում են 

հեռադիտակով և տեղում համեմատվում թռչունների դաշտային ուղեցույցի տվյալների հետ 

(Մարտին Ս: Ադամյան, Դանիել Քլեմ Կրտսեր ,,Հայաստանի թռչունները,, դաշտային 

ուղեցույց, ISBN: 0-9657429-5-4):  Քանի որ կենդանիները տարածության մեջ տեղաշարժվում 

են, և միշտ չէ հնարավոր տեսնել  դրանց, կատարվել են նաև հարցումներ տեղաբնակների 

շրջանում: 

2.2. Գտնվելու վայրը 

 

Ուրասարն ըստ վարչատարածքային բաժանման ՀՀ Լոռու մարզի Ստեփանավանի 

տարածաշրջանի գյուղերից է։ Այն գտնվում է Ստեփանավան քաղաքից 7 կմ արևմուտք, 

Ձորագետ գետի աջ կողմում, Բազումի լեռնաշղթային հյուսիս-արևելյան փեշերին, Ձորագետի 

և դրա վտակների ջրհավաքում։ Լեռնագրական առումով այն պատկանում է Չքնաղ լեռներին, 

որը Բազումի լեռնահամակարգի կենտրոնական մասում է, տարածքով՝ Լոռու մարզում: Չքնաղ 

լեռները ձգվում են հսյուսիս-արևմուտքում Հեղեղուտ լեռնանցքից մինչև հարավ-արևելք  ̀

Չքնաղ գետի ակունքները 15 կմ երկարությամբ: Ամենաբարձր գագաթը համանուն լեռն է (2837 

մ), Արևաշող գյուղից 6 կմ հյուսիս: 

 Ուրասար բնակավայրը, որի հեռավորությունը մարզկենտրոնից 33 կմ դեպի հյուսիս-

արևմուտք է, ըկած է Չքնաղ հանդում, որը տարածվում է համանուն լեռների հյուսիսային 

լանջերին, Խորգետակի աջափնյակում: 

Բնակչությունը (2011 թ. տվյալներով 328 մարդ) զբաղվում է անասնապահությամբ, 

երկրագործության մասնագիտացումը դաշտավարություն է՝ կերային մշակաբույսերի 

գերաշռությամբ։ 

Ուսումնասիրվող տարածքի արբանյակային, կադաստրային և տոպոգրաֆիական 

քարտեզները ներկայացված են համապատասխանաբար գծապատկերներ 3-ում, 4-ում և 5-ում: 

Գծապատկեր 3․ Անտառապատվող տարածքների արբանյակային քարտեզ 
 

https://www.wikiwand.com/hy/%D5%80%D5%A1%D5%B5%D5%A1%D5%BD%D5%BF%D5%A1%D5%B6%D5%AB_%D5%80%D5%A1%D5%B6%D6%80%D5%A1%D5%BA%D5%A5%D5%BF%D5%B8%D6%82%D5%A9%D5%B5%D5%B8%D6%82%D5%B6
https://www.wikiwand.com/hy/%D4%BC%D5%B8%D5%BC%D5%B8%D6%82_%D5%B4%D5%A1%D6%80%D5%A6
https://www.wikiwand.com/hy/%D5%8D%D5%BF%D5%A5%D6%83%D5%A1%D5%B6%D5%A1%D5%BE%D5%A1%D5%B6
https://www.wikiwand.com/hy/%D5%81%D5%B8%D6%80%D5%A1%D5%A3%D5%A5%D5%BF
https://www.wikiwand.com/hy/2011

Գծապատկեր 4․1 Անտառապատվող տարածքների կադաստրային քարտեզ1.1 

Գծապատկեր 4․2 Անտառապատվող տարածքների կադաստրային քարտեզ1.2 

Գծապատկեր 4․3 Անտառապատվող տարածքների կադաստրային քարտեզ 2 

Գծապատկեր 5․ Ուրասար համայնքում անտառապատվող տառարծքների 

տոպոգրաֆիական քարտեզ 

2.3. Ռելիեֆը և երկրաձևաբանությունը 

 

Ուրասար բնակավայրի տարածքի բարձրությունը ծովի մակերևույթից կազմում է 1525 

մ: Տեղանքի երկրաբանական հիմքը ներկայացված է վերին պլիոցենի դոլերիտային 

բազալտներով։ 

Ռելիեֆի տիպը տեկտոնահրաբխային և հրաբխաէրոզիոն է՝ լավաներով ծածկված 

եզրային սարավանդների, փոքրաթեք ծալքավոր կառույցների վրա։ Ռելիեֆի ձևն ալիքավոր 

լավային հոսքեր են ներկայացնում։ 

Տարածքի մակերևույթը ձևագրությամբ հանդիսանում է միջին բարձրության, 

հորիզոնականին մոտ լեռնային հարթություն, որի վրա կան վեր խոյացած բլրային 

գոյացություններ։ Մակերևույթի ընդհանուր թեքությունը 5 – 100 է, առանձին գոյացությունների 

համար այդ ցուցանիշը հասնում է մինչև 20 – 300։ 

Ընդհանուր կողմնադրությամբ՝ տարածքը հյուսիսահայաց է։ 

Ուրասար գյուղում անտառտնկման համար մեր ընտրած տարածքները երկուսն են՝ 

Ուրասար 1-ը և Ուրասար 2-ը, որոնք գտնվում են Ուրասար-Կաթնաղբյուր գյուղերի 

միջնամասում։ Դրանք ներկայացնում են բնակավայրերը միացնող ճանապարհի հարակից 

երկու բլուրներ, որոնք միմյանցից բաժանվում են հովիտով։ Այդ հովտի հատակով անցնում է 

Ձորագետի աջակողմյան Խորգետակ վտակի սնող բամաթիվ առուներից մեկը: 

Անտառտնկման համար նախատեսված տարածքներն ընդգրկում են հիշյալ բլրակներից 

1-ինն՝ առանց հյուսիս-արևմտյան լանջի ներքին մասի, իսկ 2-րդն՝ ամբողջությամբ։ 

Ուրասար 1-ն ունի 65 հա ընդհանուր մակերես, որը տարածվում է 1660 – 1845 մ 

բարձրաչափական նիշերի միջև։ Բլրի արևմտյան ուղղությամբ 1790 – 1845 մ 

բարձրություններում մինչև 520 մ երկարությամբ տարածվող լանջը մեղմաթեք է՝ մոտ 60 

ընդհանուր թեքությամբ, իսկ հանդիպակաց՝ արևելյան լանջի երկարությունը հասնում է մինչև 

590 մ, տարածվում է 1655 – 1845 մ բարձրություններում և ունի մոտ 170 ընդհանուր թեքություն։ 

Հարավային՝ 1690 – 1845 մ նիշերում տարածվող լանջն ունի մինչև  447 մ երկարություն, որի 

ընդհանուր թեքությունը հասնում է մոտ 200, իսկ համանման՝ 190 ընդհանուր թեքությամբ 

հանդիպակաց հյուսիսային լանջը տարածված է 1660 – 1845 մ բարձրություններում, ձգվում է 

մինչև 534 մ երկարությամբ։ 

Գծապատկեր. 6. 
 

Անտառտնկման տարածքների ռելիեֆային քարտեզներ 

 

  

                            Ուրասար 1                                                 Ուրասար 2 

 

Ուրասար 2-ը՝ 51 հա մակերեսով տարածվում է 1620 – 1775 մ բարձրաչափական նիշերի 

միջև։ Արևմտյան ուղղությամբ 1720 – 1775 մ բարձրություններում տարածվող մինչև 432 մ 

երկարությամբ լանջը մեղմաթեք է՝ մոտ 70 ընդհանուր թեքությամբ, արևելքում 1640 – 1775 

նիշերի միջև մինչև  426 մ երկարությամբ տարածվող լանջի ընդհանուր թեքությունը զգալի է՝ 

մոտ 180։ Հարավում 424 մ երկարությամբ, 1650 – 1775 բարձրաչափական նիշերի միջև 

տարածվող լանջն ունի մոտ 160 ընդհանուր թեքություն, հանդիպակաց՝ հյուսիսային լանջ, որը 

մինչև 412 մ երկարությամբ տարածվում է 1635 – 1775 մ բարձրություններում, մոտ 190 

ընդհանուր թեքության է։  

Ուրասար բանակվայրի ուսումնասիրվող տարածքի լանջերի բարձրությունների 

քարտեզը ներկայացված է գծապատկեր 8-ում, լանջերի կողմնադրությունների քարտեզը՝ 

գծապատկեր 9-ում, լանջերի թեքությունների քարտեզը՝ գծապատկեր 10-ում: 

Գծապատկեր 7 

 

Լանջերի բարձրության քարտեզ 

Գծապատկեր 8 
 

Մակերևույթի կողմնադրության քարտեզ 

Գծապատկեր 9 
 

Մակերևույթի թեքության քարտեզ 

2.4. Կլիման 

 

Անտառտնկման համար ընտրված Ուրասար համայնքի տարածքներն ընկած են 

բարեխառն, ամբողջ տարին համեմատաբար խոնավ կլիմայով գոտում: 

10 0C –ից բարձր տարեկան ջերմաստիճանների գումարը և այդպիսի 

ջերմաստիճաններով օրերի թիվը 1961 – 1990 թթ. ժամանակաշրջանի համար կազմում էր 

համապատասխանաբար 22460 և 152 օր, իսկ 2012 – 2021 թթ. համար՝ 26750 և  172 օր: 

Հողի մակերևույթին անսառնամանիքային ժամանակաշրջանի տևողությունը կազմում է 

139 օր, որն սկսվում է մայիսի երկրորդ տասնօրյակից և շարունակվում մինչև հոկտեմբեր: 

Կայուն ձյունածածկույթով ժամանակաշրջանի տևողությունը 65 օր է: Տարեկան մթնոլորտային 

տեղումների քանակը կազմում է 670 մմ, որից վեգետացիայի շրջանում` 530 մմ: 

Քամու միջին արագությունը կազմում է 1,6 մ/վ։ 

Ագրոկլիմայական կարևոր ցուցանիշներից՝ օդի առավելագույն ու նվազագույն 

ջերմաստիճանների և մթնոլորտային տեղումների քանակի վերաբերյալ վերջին տաս տարիների 

տվյալները բերված են 5.1, 5.2 և 6 աղյուսակներում: 

Աղյուսակ 5.1 

Օդի առավելագույն ջերմաստիճան (0C), Ստեփանավան կայանի տվյալներով 

 I II III IV V VI VII VIII IX X XI XII 

2012 9,6 8,8 13,2 22,8 24,5 29,3 29,3 30,3 27,4 24,8 20,1 18,3 

2013 9,5 11,6 20,6 25,4 24,1 27,4 28,6 27,2 25,6 25,0 19,9 - 

2014 - - 19,2 23,4 26,3 29,0 28,4 32,3 28,2 20,9 18,6 14,5 

2015 12,8 14,9 17,7 21,7 25,1 28,0 32,0 34,8 28,5 25,6 18,0 10,0 

2016 10,0 19,0 20,4 23,0 22,6 29,0 28,5 30,6 27,3 26,8 19,9 8,0 

2017 8,9 13,2 17,7 22,0 23,1 27,4 32,3 33,9 32,5 23,5 17,9 15,8 

2018 10,8 14,1 23,0 20,0 25,5 31,0 31,6 28,8 26,1 23,1 16,2 11,3 

2019 12,2 15,3 14,1 20,8 27,0 28,5 32,4 31,7 26,7 27,0 20,9 17,2 

2020 11,2 15,8 20,0 21,5 28,8 29,4 31,2 27,1 29,0 25,0 21,6 11,0 

2021 15,0 18,5 14,7 23,9 30,7 30,0 32,6 31,0 30,8 23,2 18,8 15,0 

Աղյուսակ 5.2  

Օդի նվազագույն ջերմաստիճան (0C), Ստեփանավան կայանի տվյալներով 

 I II III IV V VI VII VIII IX X XI XII 

2012 -19,8 -23,4 -13,8 -2,6 1,6 5,7 6,6 7,6 2,8 0,2 -5,6 -23,8 

2013 -19,4 -14,9 -12,1 -3,1 2,2 4,8 5,6 5,1 0,2 -4,6 -5,0 -18,2 

2014 -16,7 -20,8 -13,2 -8,9 3,4 2,6 8,1 9,3 1,0 -5,3 -10,7 -9,1 

2015 -16,0 -16,5 -11,7 -8,6 -1,0 7,0 5,6 8,0 4,3 -2,8 -9,9 -15,5 

2016 -25,6 -14,0 -17,5 -6,0 0,4 5,0 7,6 8,3 -2,2 -4,2 -17,0 -24,0 

2017 -17,5 -22,9 -10,0 -7,7 1,5 3,8 9,1 9,0 2,7 -2,6 -12,0 -10,9 

2018 -11,8 -7,2 -7,3 -5,4 4,5 6,7 8,2 8,0 4,3 -5,2 -7,5 -16,8 

2019 -15,4 -11,8 -15,0 -5,1 1,5 7,3 2,5 8,0 -2,1 -2,8 -11,0 -8,8 

2020 -17,5 -25,0 -8,1 -7,1 -1,2 5,1 9,0 6,4 3,0 0,0 -9,0 -17,2 

2021 -20,0 -19,1 -17,4 -1,8 -1,0 3,0 9,4 9,0 0,0 -7,4 -7,7 -14,6 

 

Աղյուսակ 6.  

Մթնոլորտային տեղումների քանակը (մմ), Ստեփանավան կայանի տվյալներով 

 I II III IV V VI VII VIII IX X XI XII Տարի 

2012 12,4 24,0 12,3 21,3 125,9 70,1 64,5 31,8 48,2 48,8 16,9 2,73 503,5 

2013 49,8 7,7 44,8 53,3 106,4 111,8 84,4 53,0 36,6 38,2 23,7 15,5 625,2 

2014 14,9 4,7 21,1 85,6 171,3 90,1 129,5 18,8 115,6 20,6 45,8 9,6 727,6 

2015 16,6 72,0 41,5 111,2 106,1 131,3 11,7 72,8 33,5 90,7 7,6 16,0 711,0 

2016 41,8 16,6 63,5 37,6 88,5 171,6 139,1 41,2 47,9 61,1 42,3 38,9 790,1 

2017 28,6 11,8 18,4 43,9 108,2 99,2 33,2 15,5 28,5 42,1 35,4 11,2 476,0 

2018 23,9 13,5 53,8 57,1 147,3 112,5 102,2 86,4 36,4 36,5 34,4 20,3 724,3 

2019 7,8 20,1 14,0 48,6 86,7 84,5 47,9 29,4 53,8 5,8 15,4 9,4 540,4 

2020 5,5 19,2 59,7 125,9 91,0 69,5 83,1 45,1 43,6 49,8 33,9 27,8 654,1 

2021 25,0 46,1 80,6 46,0 110,3 67,8 81,7 76,5 51,6 50,7 10,6 21,4 668,3 

Ըստ այդ տվյալների, բույսերի՝ ինչպես վեգետացիայի, այպես էլ հանգստի ու ձնեռացման 

շրջաններին առավելագույն և նվազագույն ջերմաստիճանները լուրջ խնդիրներ չեն հարուցում 

ծառաթփատեսակների համար, որոնք նախատեսվում է տնկել անտառային տնկարկում։ Այս 

տվյալները վկայում են նաև, որ ամբողջ վեգետացիայի ընթացքում, հատկապես՝ ամռան 

շրջանին բաժին են ընկնում բավական մեծ քանակի տեղումներ (Արարատյան դաշտի ամբողջ 

տարվա չափ): Ոչ բարձր երաշտային այդ տարածքի համար դրանք բույսերի խոնավությամբ 

ապահովվածության շատ լավ ցուցանիշներ են, հետևաբար անջրդի պայմաններում 

հիմնադրվելիք անտառտնկարկի ծառաթփաբույսերը զրկված չեն լինելու բավարար 

խոնավությունից: 

Այսպիսով, ագրոկլիմայական այս ցուցանիշները և տարեկան դրանց փոփոխության 

դինամիկան նպաստավոր է հանրապետության տվյալ գոտուն բնորոշ ծառաթփատեսակների 

նորմալ աճի ու զարգացման համար: 

Ուրասար բնակավայրի կլիմայական քարտեզը ներկայացված է գծապատկեր 10-ում: 

Գծապատկեր 10. Ուրասար բնակավայրի կլիմայական քարտեզը 

2.5. Մթնոլորտային օդը 

 

Ուրասար համայնքում հիդրոօդերևութաբանական պայմանները գրեթե նույնական է 

Ստեփանավանի հետ: Օդի միջին ջերմաստիճանը հուլիսին կազմում է 14 - 16 0C, հունվարին` -4 

– -50 C: Առավելագույնը ջերմաստիճանը հասնում է +360 C, բացարձակնվազագույնը` -300 C: 

Օդի խոնավացման գործակիցն ըստ Շաշկոյի 0,50 – 0,55 է, երաշտային օրերի 

առավելագույն թիվը հասնում է 20 – 25-ի,  խորշակներով օրերի թիվը` 10 – 15: Այս 

ցուցանիշները, ինչպես նաև օդի փոշեպատվածությունը անտառային զանգվածների 

առկայությամբ զգալի կբարելավվեն: 

Մթնոլորտայի օդի տեղաշարժերը քամիների տեսքով`ձմռանը հիմնականում ունեն 

հարավ-արևմտյան և մասամբ հյուսիսային ուղղություն: Գարնանը դրանց ուղղությունը 

փոխվում է` գերազանցապես հյուսիսային: Ամռան ամիսներին թեև գերակշռում են հյուսիսային 

քամիները, սական նկատելի են նաև հյուսիս-արևելյանները: Իսկ աշնան ամիսներին բնորոշ է 

գլխավորապես` հյուսիսային և որոշ չափով էլ հյուսիս- և հարավ-արևմտյան քամիները: 

Ընդհանուր առմամաբ քամիների արագությունը հասնում է 3 – 5 մ/վ: Անտառտնկման 

տարածքներին բնորոշ տեղային քամիները ունեն հյուսիս-արևելյան ուղղություն: 

Մթնոլորտային օդի տեղային շարժը, ինչպես նաև օդի փոշեպատվածությունը անտառային 

զանգվածների առկայությամբ զգալի կմեղմանան: 

 

2.6. Ջրային ռեսուրսները 

 

Ուրասար համայնքում անտառտնկման համար ընտրված տարածքները ջրաբանական 

առումով ընկած է Ձորագետի աջակողմյան` Խորգետակ վտակի վերին և միջին ավազանի 

սահմաններում: Վերջինս միախառնվելով Չքնաղ գետին (որը սկիզբ է առնում Չքնաղի լեռների 

հյուսիսային լանջերից), ի վերջո միախառնվում է Ձորագետին: 

Հիշյալ ջրային էկոհամակարգն անտառտնկման համար նախատեսված տարածքներից 

զգալի հեռու է, իակ բարձրաչափական նիշով ցածր է 100-ից (Ուրասար 2-ի դեպքում) 300 մետր 

(Ուրասար 1-ի դեպքում), որի պատճառով տնկարկների ոռոման գործում չի կարող ուղղակի 

դերակատարում ունենալ: Սակայն նախատեսվող անտառային զանգվածների առկայությամբ՝ 

ինչպես տաղանքի միկրոկլիմայական պայմանները կբարելավվեն, այնպես էլ այդ 

ջրաէկոհամակարգի ջրաբանական վարք ավելի կայուն կդառնա: 

2.7. Հողերը 

 

Ուրասարի անտառտնկարկի տարածքները գտնվում են հյուսիս-արևմտյան 

ուղղությամբ գյուղից 3 կմ (Ուրասար 1) և 1,5 կմ (Ուրասար 2) հեռու: Լանդշաֆտը 

ներկայացնում է միջին բարձրության լեռնատափաստանների, տաք և չափավոր խոնավ 

լանջերի փետրախոտա-շյուղախոտային տափաստան, բլուրների գագաթնայի մասում և 

արևահայաց լանջին լեռնա-չորասեր խոտաբույսերի մասնակցությամբ: 

Հողածածկը ներկայացնում է` խորքային եռացող միջին հումուսացված միջին 

հզորության կավավազային թույլ էրոզացված և խճաքարային միջին հումուսացված 

սակավազոր կավավազային-ավազակավային միջին և ուժեղ էրոզացված կրազերծ, 

կարբոնատազերծ սևահողեր: Դրանց ագրոարտադրական հիմնական ցուցանիշների 

վերաբերյալ տեղեկություններ են բերված աղյուսակ 7 -ում։ 

Աղյուսակ 7 

Ուրասարի անտառտնկման տարածքների հողերի ագրոքիմիական հիմնական ցուցանիշները 

Հողանմուշի 

անվանումը 

Մեխանիկական 

կազմը 
pH 

Ջրալույծ 

աղերի 

քանակը, % 

Հումուսը, 

% 

Բույսերին մատչելի 

սննդատարրերը,  մգ/100գ 

հողում 

NO3 PO4 K 

Ուրասար 1 
կավավազային 

թեթև 
6,5 0,011 7,94 1,33 1,79 37,3 

Ուրասար 2 
կավավազային 

թեթև 
6,3 0,014 7,82 0,83 2,33 13,8 

 

Ըստ այդ տվյալների, թեթև կավավազային մեխանիկական կազմով այս հողերի լուծույթի 

ռեակցիան մոտ է չեզոքին: Հողատարածքները հումուսով բարձր են ապահովված, սակայն թույլ 

են ապահովված բույսերին մատչելի ազոտով, իսկ մատչելի ֆոսֆորով և կալիումով՝ միջակ: 

Հողերում ջրալույծ աղերի պարունակությունները չնչին է․ երկու տարածքներում էլ դրանք ցածր 

են թույլատրելի ցուցանիշներից: 

Այսպիսով, Ուրասար գյուղում անտառտնկման համար ընտրված տարածքների հողային 

պայմանների համակողմանի վերլուծության արդյունքով կարելի է եզրակացնել, որ դրանք` 

ագրոքիմիական, մեխանիկական ու ֆիզիկական ցուցանիշներով, ընդհանուր առմամբ, 

նպաստավոր են ծառային ու թփային բուսատեսակների տնկման, բայց դրանց հետագա նորմալ 

աճի ու զարգացման համար հատկապես «Ուրասար 2»-ում պահանջվում է ազոտի և կալիումի 

որոշ քանակով պարարտացում: 

Գծապատկեր 11. Անատառապատման տարածքների հողերի տիպերի քարտեզը 

2.8. Բ ո ւսական և կենդանական աշխարհ 
 
 

1.8.1 Բուսական աշխարհ. Տարածքի ընդհանուր նկարագրությունը 
 

 

 

 Հայցվող տարածքները գտնվում են ՀՀ 

Լոռու մարզում: Ըստ ՀՀ ֆլորիստական 

շրջանների բաժանման, դրանք ամբողջությամբ 

ներառված են Լոռու ֆլորիստական շրջանում: 

Առաջին տարածքը Ուրասար համայնքի 

հարևանությամբ ՝ դեպի արևմուտք Համքարաց  

կոչվող սարնէ 1781,2մ բարձրությամբ, որը 

տեղաբնակները անվանում են "գյուղի դիմացի 

սար": Երկրորդ տարածքը Համքարաց սարից 

հյուսիս -արևմուտք  գտնվող Պարիս սարն է՝ 

1842,8 մ բարձրությամբ: Երկու սարերի միջև 

Սպիտակ գետի հովիտն է, որտեղ կան ցորենի և 

կարտոֆիլի դաշտեր: Ծառատնկման 

աշխատանքները կատարվելու են 1600-1800 մ 

ծ.մ.բ. լանջերին:  

 

 

Աջից Պարիս սարն է, ձախից՝ Համքարացը (գյուղի դիմացի սար) 

Հարևանությամբ սարերի վրա կան սոճու տնկարկներ, ինչի շնորհիվ հայցվող տարածքում նկատվում է 

սոճու սերմնային վերաճ, տարածքում հանդիպում են երիտասարդ սոճիների մի քանի առանձնյակ: 

ՀՀ ֆլորիստական շրջանների քարտեզը 

(ըստ Ա.Լ. Թախտաջյանի, 1954թ.) 

Բուսականության տիպերը  

Հայցվող տարածքներու մարգագետնատափաստանային բուսականություն է, ներկայացված 

տարախոտային ( հիմնականում հյուսիսային, հյուսիս-արևմտյան դիրքադրության լանջերին) և 

տարախոտահացազգային, հացազգային (հարավային, հարավ արևելյան լանջերին)  ֆորմացիաներով:  

Տարածքների ցածրադիր  հատվածում առավել տարածված է հացազգային ֆորմացիան՝ ալպիական 

դանթոնիայի դոմինանտությամբ:  

Տեղամաս 1. Համքարած ("Գյուղի դիմացի սար") 

 

 

 

 

 

արևելյան դիրքադրության լանջերը 

 

 

 

 

 

 

 

 

հյուսիս-արևտյան դիրքադրության 

լանջերը 

 

 

 

 

 Աստղածաղկազգիներից (Asteraceae) այստեղ հանդիպում են Տերեփուկ ուռատերև (Centaurea 

salicifolia M.Bieb. ex Willd.), Սպիտակածաղիկ սովորական (Leucanthemum vulgare Lam.), Անթեմ 

Տրիումֆետիի (Anthemis triumfettii (L.) All.), Հազարատերևուկ սովորական (Achillea millefolium L.),  

Պսեֆելուս սպիտակավուն (Psephellus dealbatus (Willd.) Boiss.), Կաթնափուղի խոշորատերև (Cicerbita 

macrophylla (Willd.) Wallr.), Ճուռակախոտ ժայռային (Hieracium murorum L.), Ճուռակախոտ 

հովանոցավոր (Hieracium umbellatum L.), Սինձ ցանցավոր (Tragopogon reticulatus Boiss. et Huet), Կղմուխ 

անողորկ (Inula aspera Poir.) և այլն: 

 Շրթնածաղկավորներից (Lamiaceae) հանդիպում է  Բավեղ պալարակիր (Phlomis tuberosa L.), 

Թթվիճ դեղատու (Betonica officinalis L.), Սևագլխիկ  սովորական (Prunella vulgaris L.), Կատվախոտ 

մերկ (Nepeta nuda L.), Եղեսպակ օղակաձև (Salvia verticillata L.), Ուրց բլրակային (Thymus collinus 

M.Bieb.), Ուրց անդրկովկասյան (Thymus transcaucasicus Ronniger), Խնկածաղիկ սովորական (Origanum 

vulgare L.) և այլն: 

 Դաշտավլուկազգիներից (Poaceae) հանդիպում են Դանթոնիա  ալպիական (Danthonia alpina 

Vest), Բարակոտնուկ խոշորածաղիկ (Koeleria  macrantha (Ledeb.) Schult.), Սեղ գեղեցկագույն (Elytrigia 

pulcherrima (Grossh.) Nevski), Ագրխոտուկ  մազանման (Agrostis capillaris L.), Որոմ բազմամյա (Lolium 

perenne L.), Շյուղախոտ մարգագետնային (Festuca pratensis Huds.), Շյուղախոտ Ռուպրեխտի (Festuca 

ruprechtii (Boiss.) V.I.Krecz. et Bobrov), Դաշտավլուկ մարգագետնային (Poa pratensis L.), Դաշտավլուկ 

սոխուկավոր (Poa bulbosa L.), Դողդողում բարձր (Briza elatior Sibth. et Sm.), Սիզախոտ մարգագետնային 

(Phleum pratense L.), Գարի մանուշակագույն (Hordeum violaceum (Boiss. et Huet) և այլն: 

Վարդազգիներից (Rosaceae) հանդիպում են Արյունաքամ դեղատու (Sanguisorba officinalis L.), 

Սևագլխիկ բազմակող (Poterium polygamum Waldst. et Kit.), Փրփրուկ սովորական (Filipendula vulgaris 

Moench), Գայլաթաթ մետքասանման (Alchimilla sericata Rchb.) և այլն: Բակլազգիներից (Fabaceae) 

հանդիպում են Վիրախոտ բազմատերև (Anthyllis polyphylla (Kit.) Kern.), Քարառվույտ երփներանք 

(Coronilla varia L.), Եղջերառվույտ կովկասյան (Lotus caucasicus Kupr.),  Երեքնուկ միջին (Trifolium 

medium L.), երեքնուկ մարգագետնային (Trifolium pratense L.), Երեքնուկ ալպիական (Trifolium alpestre 

L.) և այլն: Մեխակազգիներից (Caryophyllaceae) հանդիպում է Մեխակ կովկասյան (Dianthus caucaseus 

Sims), Մատիտեղազգիներից (Polygonaceae) հանդիպում է ավելուկ ավելուկանման (Rumex acetoselloides 

Bal.), Ավելուկ սովորական (Rumex acetosa L.), Խլածաղկազգիներից (Scrophulariaceae)՝ Խռնդատ 

հուրանավոր (Verbascum pyramodatum M.Bieb.), Բերենիկե դաշտային (Veronica arvensis L.), Բերենիկե 

արևելյան (Veronica orientalis Mill.), Ակնախոտ սանրակերպ (Euphrasiapectinata Ten.), Աքլորաբբուկ 

ռումելեական (Rhinanthus rumelicus Velen.) և այլն: Նեխուրազգիներից (Apiaceae) հանդիպում է 

Աստղաբույս ամենամեծ (Astrantia maxima Pall.), Երնջնակ Բիյարդեի (Eryngium billardieri Delar.), 

Կաղամբազգիներից (Brassicaceae)  հանդիպում է Վառվռուկ տափաստանային (Alyssum murale Waldst. 

et Kit.), Ջղախոտազգիներից (Plantaginaceae)՝ Եզան լեզու մեծ (Plantago major L.), Եզան լեզու սևացող 

(Plantago atrata Hoppe), Սրոհունդազգիներից (Hypericaceae) հանդիպում է Սրոհունդ ալպիական ե/տ 

մատիտեղատերև (Hypericum alpestre subsp. polygonifolium (Rupr.) Woronov), Թանձրատերևազգիներից 

(Crassulaceae)՝ Թանթռնիկ հակադրատերև (Sedum oppositifolium Sims): 

 

 

Տեղամաս 2. Սար Պարիս 

 

Հյուսիս-արևելյան, 

հյուսիսային 

դիրքադրության լանջերը 

Շրթնածաղկավորներից (Lamiaceae) հանդիպում են Սևագլխիկ  սովորական (Prunella vulgaris L.),  

Եղեսպակ օղակաձև (Salvia verticillata L.), Լերդախոտ սովորական  (Teucrium Chamaedrys L.  subsp. 

chamaedris), Կատվախոտ կաստրոնատերև ե/տ սոմխեթական (Nepeta betonicifolia subsp. somkhetica 

(Kapeller) Menitsky), Կատվախոտ մերկ (Nepeta nuda L.), Խնկածաղիկ սովորական (Origanum vulgare L.), 

Ուրց բլրակային (Thymus collinus M.Bieb.), Ուրց անդրկովկասյան (Thymus transcaucasicus Ronniger) և 

այլն: Խոնավ հատվածներում Շրթնածաղկավորներից (Lamiaceae)  հանդիպում են Աբեղախոտ 

ճահճային (Stachis palustris L.), Թթվիճ դեղատու (Betonica officinalis L.): Աստղածաղկազգիներից 

(Asteraceae) հանդիպում են  Սպիտակածաղիկ սովորական (Leucanthemum vulgare Lam.), Անթեմ 

Տրիումֆետիի (Anthemis triumfettii (L.) All.), Ճուռակախոտ հովանոցավոր (Hieracium umbellatum L.) և 

այլն: Դաշտավլուկազգիներից (Poaceae) հանդիպում են Դանթոնիա  ալպիական (Danthonia alpina Vest), 

Բարակոտնուկ խոշորածաղիկ (Koeleria  macrantha (Ledeb.) Schult.), Սեզ գեղեցկագույն (Elytrigia 

pulcherrima (Grossh.) Nevski), Ագրխոտուկ հսկայական (Agrostis gigantea Roth.), Ագրխոտուկ  մազանման 

(Agrostis capillaris L.), Որոմ բազմամյա (Lolium perenne L.), Շյուղախոտ մարգագետնային (Festuca 

pratensis Huds.), Շյուղախոտ Ռուպրեխտի (Festuca ruprechtii (Boiss.) V.I.Krecz. et Bobrov), Դաշտավլուկ 

մարգագետնային (Poa pratensis L.), Դաշտավլուկ սոխուկավոր (Poa bulbosa L.), Դողդողում բարձր (Briza 

elatior Sibth. et Sm.), Սիզախոտ մարգագետնային (Phleum pratense L.), Գարի մանուշակագույն (Hordeum 

violaceum (Boiss. et Huet), Կարճոտնուկ փետրաձև (Brachypodium pinnatum (L.) P.Beauv.) և այլն: 

 Բակլազգիներից (Fabaceae) հանդիպում են Վիրախոտ բազմատերև (Anthyllis polyphylla (Kit.) 

Kern.), Քարառվույտ երփներանք (Coronilla varia L.), Եղջերառվույտ կովկասյան (Lotus caucasicus Kupr.), 

Եղջերառվույտ եղջրավոր (Lotus corniculatus L.), Երեքնուկ մազմզոտագլուխ (Trifolium trichocephalum M. 

Bieb.), Երեքնուկ միջին (Trifolium medium L.), երեքնուկ մարգագետնային (Trifolium pratense L.), Վիկ 

բարակատերև (Vicia tenuifolia Freyn) և այլն: Մեխակազգիներից (Caryophyllaceae) հանդիպում են 

Ճռճռուկ ծիրանի (Cerastium purpuradcens), Նեխուրազգիներից (Apiaceae)՝ Շուշանբանջար ոսկեզօծ 

(Chaerophyllum aureum L.), Աստղաբույս ամենամեծ (Astrantia maxima Pall.), Երնջնակ Բիյարդեի 

(Eryngium billardieri Delar.), Պռանգոս նարդեսանման (Prangos ferulacea (L.) Lindl.) և այլն: 

Խլածաղկազգիներից (Scrophulariaceae) հանդիպում են Բերենիկե դաշտային (Veronica arvensis L.), 

Խռնդատ հուրանավոր (Verbascum pyramodatum M.Bieb.),  Ջղախոտազգիներից  (Plantaginaceae) 

հանդիպում են Եզան լեզու մեծ (Plantago major L.), Եզան լեզու նշտարատերև (Plantago lanceolata L.), 

Ակքանազգիներից (Dipsacaceae)՝ Քոսքոսուկ կովկասյան (Scabiosa caucasica M. Bieb.), Զիվան 

հսկայական (Cephalaria gigantea (Ledeb.) Bobr.), Տորոնազգիներից (Rubiaceae)՝ Գետնաստղ խմբված  

(Asperula glomerata (M.Bieb.) Griseb.), Մակարդախոտ իսկական (Galium vernum L.): Վարդազգիներից 

(Rosaceae) հանդիպում են Սևագլխիկ բազմակող (Poterium polygamum Waldst. et Kit.), Գայլաթաթ 

մետքասանման (Alchimilla sericata Rchb.), Փրփրուկ սովորական (Filipendula vulgaris Moench), Մասրենի 

Սոսնովսկիի (Rosa sosnovskyana Tamamsh.), Մատնունի ուղիղ (Potentilla erecta (L.) Raeusch), Գայլաթաթ 

վրացական (Achillea georgica Juz.) 

և այլն: Զանգակազգիներից (Campanulaceae) հանդիպում է Զանգակ բլրակային (Campanula collina 

Sims.), Սրոհունդազգիներից (Hypericaceae)՝ Սրոհունդ ալպիական ե/տ մատիտեղատերև (Hypericum 

alpestre subsp. polygonifolium (Rupr.) Woronov), Մանուշակազգիներից (Violaceae)՝ Մանուշակ կասկածելի  

(Viola ambigua Waldst. et. Kit.), Գորտնուկազգիներից (Ranunculaceae)՝ Գորտնուկ կովկասյան (Ranunculus 

caucasicus M.Bieb.), Թանձրատերևազգիներից (Crassulaceae)՝ Թանթռնիկ հակադրատերև (Sedum 

oppositifolium Sims), Կաթնախոտազգիներից (Polygalaceae) Կաթնախոտ անդրկովկասյան (Polygala 

transcaucasica Tamamsch.), Հիրիկազգիներից (Iridaceae)՝ Թրաշուշան կովկասյան (Gladiolus caucasicus 

Herb.):  Մելանթազգիներից (Melanthiaceae) հանդիպում է Կեղծ ղանձլամեր սպիտակ (Veratrum album L.), 

որը հյուսիսային դիրքադրության լանջին զվաղեցնում է բավականին մեծ տարածք: 

Բոգազգիներից (Gentianaceae) հանդիպում է  Բոգ խաչածաղիկ (Gentiana cruciata L.), Խորդենազգիներից 

(Geraniaceae)՝ Խորդենի արնակարմիր (Geranium sanguineum L.),  

Կնյունազգիներից (Juncaceae)՝ Փայլուկ բազմածաղիկ (Luzula multiflora (Ehrh.) Lej.),  

Բոշխազգիներից (Cyperaceae) հանդիպում է Բոշխ կարճամազ (Carex hirta L.), Բոշխ դժգույն (Carex 

pallescens L.), Գնարբուկազգիներից (Primulaceae)  խոնավ հատվածներում հանդիպում է Տմնտաշ 

օղակավոր (Lysimachia verticillaris Spreng.): Կտավատազգիներից (Linaceae) հանդիպում է Կտավատ 

սրոհունդատերև (Linum hypericifolium Salisb.): Սոճազգիներից (Pinacea) հանդիպում է Սոճու (Pinus 

silvestris var. hamata  Steven)  30-50 սմ բարձրությամբ մի քանի առանձնյակներ: 

Առաջին և երկրորդ տարածքների ստորին սամանների սահմանների հարևանությամբ որոշ  

հատվածներում ճանապարհաեզրերին, ձորակներում հանդիպում են դենդրոֆլորայի ներկայացուցիչներ՝ 

Այծուռենի (Salix caprea L.), Արոսենի սովորական (Sorbus aucuparia  L.): Ճանապարհաեզրերին 

հանդիպում են նաև Տանձենի սովորականի (Pyrus communis L.), Խնձորենի սովորականի (Malus 

domertica), Սալորենու (Prunus divaricata Ledeb.) քչաքանակ ծառեր, որոնք հավանաբար տնկվել են 

խորհրդային տարիներին, չեն խնամվում: 

Տարածքում հանդիպող  բույսեր 

Եղջերառվույտ կովկասյան 

 

Ուրց բլրակային  

 

Խորդենի արնակարմիր 

 

Մակարդախոտ իսկական  Քարառվույտ երփներանք  

 

Ճռճռուկ ծիրանի 

 

Աստղաբույս ամենամեծ 

 

Սևագլխիկ բազմակող  

 

Մատնունի ուղիղ 

 

Երեքնուկ մարգագետնային 

 

Սոճի կովկասյան Թանթռնիկ հակադրատերև 

Կեղծ  ղանձլամեր սպիտակ Բոգ խաչածաղիկ  Կաթնախոտ անդրկովկասյան 

 

 

  

Սինձ ցանցավոր  

 

Մեխակ կովկասյան Թթվիճ դեղատու  

Կղմուխ անողորկ 

 

Աբեղախոտ ճահճային Անթեմ Տրիումֆետիի  

 

   

Հազարատերևուկ սովորական  

 

Կտավատ սրոհունդատերև 

 

Տմնտաշ օղակավոր 

Սրոհունդ ալպիական ե/տ 

մատիտեղատերև 

Եղեսպակ օղակաձև 

 

Խռնդատ հուրանավոր  

 

   

Պսեֆելուս սպիտակավուն  

 

Երեքնուկ մազմզոտագլուխ 

 

Խնկածաղիկ սովորական  

1.8.2 Կենդանական աշխարհ 
 

Հայցվող տարածքում կաթնասուններից հանդիպում են գորշ գայլ (Canis lupus), շնագայլ (Canis aureus), 

սովորական աղվես (Vulpes vulpes), եվրոպական նապաստակ (Lepus europaeus), Գորշուկ (Meles meles): 

 

 

 

 

 

    

Ժուլան գյուղական ծիծեռնակ 

 

 

 

 

 

 

 

 

 

 

 

Սպիտակ արագիլներ Ուրասար գյուղում 

 

Թռչուններից հանդիպում են Սովորական ոսպնուկ (Carpodacus erythrinus), Դաշտային մկնաճուռակ 

(Circus cianeus), Սպիտակ խաղտտնիկ (Motacilla alba), սովորական կաչաղակ (Pica pica), Սպիտակ 

արագիլ (Ciconia ciconia), Սովորական քարաթռչնակ (Oenanthe oenanthe), գյուղական ծիծեռնակ (Hirundo 

rustica), Ժուլան (Lanius cristatus): 

 Լորտուների ընտանիքից տարածքում  հանդիպում է Սովորական լորտու (Natrix natrix): 

Շատ կան կիսակարծրաթևավոր և կարծրաթևավոր միջատներ, ուղղաթևավորներ։ Հանդիպում են նաև 

մրջյուններ, թիթեռներ։ 

1.8.3 Վտանգված էկոհամակարգեր 
 
Կատարված ուսումնասիրությունների ժամանակ պարզվել է, որ Պարիս լեռան հյուսիս -արևմտյան 

(41°01΄49΄΄N/ 44°14΄52΄΄E, 1650մ ) և արևելյան (41°01΄33΄΄N/ 44°15΄37΄΄E, 1653 մ ) լանջերի 

ստորոտներին հանդիպում է Մատնունի ուղիղ (Potentilla erecta (L.) Hampe) բուսատեսակ, որը 

գրանցված է ՀՀ Բույսերի Կարմիր գրքում որպես   կրիտիկական վիճակում գտնվող տեսակ (CR): 

Բուսատեսակը 2012 թ.-ից ներառվել է նաև Բնության պահպանության միջազգային միության (IUSN) 

կարմիր ցուցակում: (https://www.iucnredlist.org/species/203438/2765459) 

 ՀՀ տարածքում բուսատեսակը հանդիպում է նաև Լոռու ֆլորիստական շրջանում Ձորագետի 

վերին հոսանքում (Օրան-Լոռի, Կլոր լիճ), Լերմոնտովո, Սարատովկա համայնքների հարևանությամբ, 

ինչպես նաև Վերի Ախուրյանի ֆլորիստական շրջանում՝ Աղվորիկ համայնքի հարևանությամբ (ըստ 

Ա.Լ.Թախտաջյանի անվան Բուսաբանության ինստիտուտի բուսապահոցի): 

  

 

Մատնունի ուղիղ 

 

 

 

 

 

 

 

Բուսատեսակի պոպուլյացիաները գտնվում են ծառատնկման համար նախատեսված տարածքից դուրս:  

 Սար Պարիս (2-րդ տեղամաս, նշված են Մատնունի ուղիղ բուսատեսակի աճելավայրերը) 

  

Լոռու ֆլորիստական շրջանում առկա են 7 էնդեմիկ տեսակներ 

(http://www.mnp.am/uploads/1/1551884521pdfresizer.com-pdf-resize.pdf) : Ծրագրի ազդեցությունը կրող 

տարածքում չեն հայտնաբերվել Հայաստանի էնդեմիկ բուսատեսակներ: 

 Այսպիսով, իրականացված դաշտային այցելություններով, ինչպես նաև առկա գրականական 

տվյալների համադրմամբ և նույնականացմամբ հաստատված է, որ անտառտնկման  համար 

նախատեսվող տարածքում և մերձակա տարածքներում առանձնահատուկ պահպանության կարիք 

ունեցող, վտանգված, խոցելի, անհետացման եզրին գտնվող և ՀՀ կարմիր գրքում կամ ԲՊՄՄ կարմիր 

ցուցակում գրանցված այլ բուսատեսակները և կենդանատեսակները բացակայում են: 

 Հայցվող տարածքում իրականացված դաշտային ուսումնասիրությունների ժամանակ, 

տարածքում կենդանիների ցամաքային միգրացիոն ուղիներ չեն հայտնաբերվել: 

2.9. Բնության հատուկ պահպանվող տարածքները և բնության հուշարձանները 
 

ՀՀ կառավարության 2008 թվականի 14 oգոստոսի <<Հայաստանի Հանրապետության 

բնության հուշարձանների ցանկը հաստատելու մասին>> N 967-Ն որոշմամբ Լոռու մարզում 

հաստատված է ընդամենը 9 բնության հուշարձան (երկրաբանական – 4, կենսաբանական – 1, 

ջրագրական – 3, բնապատմական- 1): 

1. «Բազալտանման ապարների (Դիաբազների) զոլավոր դայք» --Ալավերդի քաղաքային 

համայնք, Լալվար գետի միջին հոսանք, կիրճի աջ ափին` Դարկ լեռնագագաթի հարավ-

արևելյան ստորոտին, Ալավերդի «Լենհանքեր» ավտոճանապարհից մոտ 300 մ դեպի 

արևմուտք, Մադան գյուղի արևմտյան ծայրամասից մոտ 500մ դեպի արևմուտք: 

Երկրաբանական հուշարձան: 

2. «Գետնանձավ» անձավային թունել --Լոռի բերդ գյուղից 2 կմ հվ-արլ, Ձորագետի ձախ 

ափին, հունից 40 մ բարձրության վրա: Երկրաբանական հուշարձան: 

3. «Ձորագետի հրային ներժայթուկ» --Ձորագետ և Փամբակ գետերի հատման կետում, 

Ալավերդի–Վանաձոր ավտոմայրուղու աջ կողմում` մոտ 10 մ չհասած առաջին թունելի մուտք: 

Երկրաբանական հուշարձան: 

4. «Տրավերտիններ դոլերիտային բազալտներում» --Մարց գյուղի խաչմերուկից մոտ 50մ 

վերև, Մարց–Աթան գրունտային ավտոճանապարհի ձախ կողմում: Երկրաբանական 

հուշարձան: 

5. «Թռչկան» ջրվեժ-- Մեծ Պառնի գյուղական համայնք, Չիչխան գետի աջակողմյան 

Թռչկան վտակի վրա: Ջրագրական հուշարձան: 

6. «Դսեղի Ծովեր» լիճ --Դսեղ գյուղից 3 կմ արևելք-հարավ-արևելք, Սևորդաց 

լեռնաշղթայի Ծովիղաշ լեռնագագաթի հյուսիսային լանջի ափսեաձև գոգավորությունում: 

Ջրագրական հուշարձան: 

7. «Օձի պորտ»-- Արդվի գյուղական համայնքի արևելյան մասում, Հովնան Օձունեցու 

կաթողիկոսի մատուռից 120մ հյուսիս-արևմուտք: Բնապատմական հուշարձան: 

8. «Շամլուղի լճակ»-- Շամլուղ գյուղական համայնք: Ջրագրական հուշարձան: 

9. «Քոշաքարի մրտավարդ»-- Մարգահովիտ գյուղական համայնքի հյուսիսային 

սահմանագծից մոտ 1 կմ հեռավորության վրա, Գուգարքի անտառտնտեսության Եղեգնուտի 

անտառպետության բարձրադիր գոտում: Կենսաբանական հուշարձան: 

Լոռու մարզում գտնվում են "Գյուլագարակի", "Մարգահովտի", "Կովկասյան 

մրտավարդի"   պետական արգելավայրերը: Վերը նշված բոլոր ԲՀՊՏ-ները գտնվում են հայցվող 

տարածքից հեռու, և իրենց վրա չեն կրելու որևէ ազդեցություն: 

Տարածաշրջանում է գտնվում նաև Ուրասարի ջրաշուշանների լիճը, որը նույնպես լինելով 

հայցվող տարածքից մի քանի կմ հեռավորության վրա, իր վրա չի կրելու որևէ ազդեցություն: 

Բոլոր վերը թվարկյալ ԲՀՊՏ-ներն ու 9 հուշարձանները գտնվում են հայցվող տարածքից 

բավականին հեռավորության վրա և անտառտնկման և անտառվերականգման 

աշխատանքների ժամանակ իրենց վրա չեն կրելու որևէ ազդեցություն:  

2.10. Պատմության և մշակույթի անշարժ հուշարձանները 

 

Ուրասար բնակավայրում կան մի շարք պատմության և մշակույթի անշարժ 

հուշարձանները, որոնք ներկայացված են աղյուսակ 8-ում 

 

Աղյուսակ 8  

Պատմության և մշակույթի անշարժ հուշարձանների ցանկ 

 
 
 
1 

Ամրոց-

բնակատեղի 

Ք.ա. 2-1 հզ գյուղից 1 կմ հս-աե 

2 

Դամբարանադաշտ Ք.ա. 2-1 հզ բնակատեղիի շուրջ 

3 

Բնակատեղի 

 

Ք.ա. 3-1 հզ 

 

Ստեփանավան - Ուրասար ճանապարհի 

աջ կողմում, Սև գետի աջ ափին 

4 

Դամբարանադաշտ Ք.ա. 3-1 հզ Ստեփանավան-Ուրասար ճանապարհի 

երկու կողմում, գյուղի աե եզրին 

5 

Եկեղեցի 19 դ. վերջ - 20 դ. սկիզբ գյուղի մեջ 

6 

Հուշակոթող՝ 

Երկրորդ 
աշխարհամարտում 

զոհվածներին 

1974 թ. գյուղի մեջ 

7 

Ջրաղաց 19 դ. 

 

գյուղի աե մասում, Սև գետի ձախ ափին 

 
 
 

Բոլոր վերը թվարկյալ հուշարձանները գտնվում են հայցվող տարածքից բավականին 

հեռավորության վրա և անտառտնկման և անտառվերականգման աշխատանքների ժամանակ 

իրենց վրա չեն կրելու որևէ ազդեցություն:  

3. Սոցիալ տնտեսական բնութագիրը 
 
 

ՀՀ Լոռու մարզի Ուրասար գյուղը գտնվում է Հայաստանի Հանրապետության հյուսիսային 

մասում, մարզկենտրոնից 26 կմ հեռավորության վրա:  

Ուրասար բնակավայրը ընդգրկված է Ստեփանավան խոշորացված համայնքի 

կազմում: Ստեփանավան խոշորացված համայնքի բնակչության շուրջ 15%-ը զբաղվում է 

գյուղատնեսությամբ` անասնապահություն, դաշտավարություն, այգեգործություն, 

մեղվաբուծություն: Ստեփանավան համայնքը ունի ընդամենը 18110.02 հա գյուղատնտեսական 

նշանակության հող, որից վարելահող 1340.12 հա, 11 խոտհարք 3179.39 հա, արոտ 11918.08 հա 

այլ հողատեսք 1672.43 հա: Գյուղատնտեսական նշանակության հողերից մշակվում է ընդամենը 

185 հա վարելահող: Այդ հողերց 98 հեկտարի վրա ցանվում են հացահատիկային մշակաբույսեր, 

որոնց միջին բերքատվությունը կազմում է 25-35 ցենտներ, կարտոֆիլ 35հա–200ցենտներ, 

բանջարանոցային մշակաբույսեր 39 հա–100 ցենտներ, հատիկաընդեղեն մշակաբուսեր 10 հա–

18 ցենտներ և կերիարմատապտուղ 3 հա–200 ցենտներ: Խոշոր եղջյուրավոր անասունների 

թիվը կազմում է 4125 գլուխ, որից կովեր 2185 գլուխ, խոզեր 790 գլուխ, ոչխարներ 395 գլուխ, 

ձիեր 70 գլուխ, ճագարներ 198 գլուխ, թռչուններ 3530 հատ, մեղվաընտանիքների թիվը 961 

հատ: Կաթի մթերատվության գինը շատ ցածր է, որը կազմում է 120-150 դրամ: Համայնքում կա 

42 հա ոռոգելի գյուղտնտեսական նշանակության հող, որոնք փաստացի չենոռոգվում: 

Դաշտամիջյան ճանապարհների վիճակը անբավարար է: Համայնքում արտադրվող 

ապրանքները հիմնականում սպառվում են հանրապետության տարածքում1: 

Ուրասար բնակավայրի տնային տնտեսությունների թիվը՝ 135,  բնակչությունը՝ 399 մարդ:  

Գյուղը հիմնադրվել է 1805-1810թթ-ին, վարչական տարածքը կազմում է 2320 հա: 

Համայնքի տարածքով անցնում է միջհամայնքային նշանակության ավտոճանապարհի 2 կմ 

երկարությամբ հատվածը, որը ներկայումս գտնվում է անմխիթար վիճակում. որի պատճառով 

դժվարանում է բնակիչների կապը տարածաշրջանային կենտրոններից և մարզկենտրոնից: 

Մինչև 1950 թվականը գյուղի ազգաբնակչության 90 %-ը կազմել են ռուս ազգի բնակիչները: 

1960 –ական թվականներից, երբ կառավարության որոշմամբ դրվեց գյուղի տեղահանման և 

գյուղի տարածքում ջրամբարի կառուցման խնդիրը, այդ ժամանակվանից էլ սկսվեց ռուս 

ազգաբնակչության արտագաղթը: Վաճառելով իրենց բնակարանները տեղափոխվում էին այլ 

բնակավայրեր, իսկ նրանց փոխարեն գյուղը համալրվում էր ադրբեջանից գաղթած հայ ազգի 

բնակիչներով: Գյուղի տեղահանման և ջրամբարի կառուցման կառավարության որոշումը 

                                                 
1 Հայաստանի Հանրապետություն, Լոռու մարզ, Ստեփանավան խոշորացված համայնքի հնգամյա զարգացման 
ծրագիր 2022-2026 

կյանքի չկոչվեց և շարունակվեց մինչև երկրաշարժը, իսկ երկրաշարժից հետո մինչ օրս այդ 

մասին որևիցե տեղեկատվական կամ օրենսդրական այլ որոշումներ չեն եղել:  

Ուրասար գյուղի խմելու ջրի ներքին և արտաքին ցանցերը գտնվում են անմխիթար 

վիճակում, չկան կապտաժային պահպանված համակարգեր, ջրի որակը չի հետազոտվում: 

Գյուղը չունի ջրահեռացման ներքին ցանց: 

Գյուղն ունի հիմնական դպրոց՝ կառուցված 2001 թ., ակումբ, գրադարան, տնակում 

տեղակայված բուժկետ:  

Գյուղի հիմնախնդիրների մեջ կարևորվում են համայնքի ջրամատակարարման և 

գազաֆիկացման խնդիրների լուծումը, բնակարանաշինությունը, համայնքային կենտրոնի 

կառուցումը, որտեղ կգործեն գյուղապետարանը, մանկապարտեզը և մշակույթային կենտրոնը:2 

 

 

 

 

 

 

                                                 
2 http://lori.mtad.am/about-communities/469/ 
 

http://lori.mtad.am/about-communities/469/

4. Շրջակա միջավայրում հնարավոր ազդեցությունների բնութագիրը 
 

 

Լոռու մարզի Ուրասար գյուղում ընտրված անտառտնկման տարածքում ծառային 

բուսականությությունը իսպառ բացակայում է։ Անտառազուրկ է ոչ միայն տնկման համար 

ընտրված տարածքը, այլև գյուղի ողջ վարչական տարածքը: Այս առումով անտառային 

զանգվածների հիմնումը տվյալ տարածքում համալիր բարենպաստ ազդեցություն կունենա 

ամբողջ լանդշաֆտային համալիրի և դրա առանձին բաղադրիչների վրա: Անտառտնկման 

դեպքում ակնկալվում է, որ դրա շնորհիվ շրջակա միջավայրը կբարելավվի ըստ լանդշաֆտի 

հիմնական բաղադրիչների: 

 
 

Կլիմայական պայմաններ և մթնոլորտային օդ 
 

Անտառը հանդիսանում է կլիմայակարգավորիչ և եղանակային տատանումների 

ռիսկերը մեղմող էկոհամակարգ, որն անփոխարինելի դեր ունի շրջակա միջավայրում: 

Բնատարածքային համալիրի գործառութային առումով` Ուրասար գյուղի տարածքում 

հիմնադրվելիք անտառային զանգվածները կարող են կլիմայակարգավորիչ, ջրակարգավորիչ 

և քամեպաշտպան դեր ունենալ: Դրանք կարող է արգելք լինել շրջանից օդային զանգվածների 

տեղաշարժին` քամիներին: Այդ պաշտպանական գործառույթը զգալի կլինի դրանց ստվերում 

գտնվող գյուղատնտեսական հողատեսքերի և այնտեղ մշակով մշակաբույսերի համար: 

Կանխելով ջրի անարդյունավետ գոլորշիացումը, անտառային զանգվածները կնպաստեն 

ինչպես հողի խոնավության պաշարների պահպանմանը, այնպես էլ օդի խոնավացվածության 

բարձրացմանը: Այդպիսով` անտառային զանգվածի տարածքում և դրա շուրջը նպաստավոր 

պայմաններ կստեղծվեն նաև բնական կերհանդակների արդյունավետության բարձրացման 

համար: 

Ընդհանրապես անտառային զանգվածները մինչև 2 – 30-ով կարող են մեղմել նաև օդի 

ջերմաստիճանային տատանումները, նպաստելով տարվա շոգ շրջանում օդային` զով, իսկ 

ձմռանը` տաք պայմանների ձևավորման համար: 

Անտառային զանգվածները ի վիճակի են կրճատեու օդի փոշեպատվածությունը, 

շրջակայքում ստեղծելով մաքուր ու թթվածնով հարուստ օդային միջավայր: 

Կլիմայի փոփոխության ենթատեքստում անտառտնկումը ռիսկի դիմակայության 

կարևոր միջոցառումներից մեկն է: Համաձայն ՄԱԿ-ի «Կլիմայի փոփոխության մասին» 

շրջանակային կոնվենցիայի` ՀՀ երկրորդ ազգային հաղորդագրության մշակման (2010թ.) 

ծրագրի շրջանակներում իրականացված վերլուծությունների՝ կլիմայի փոփոխության 

արդյունքում Հայաստանում սպասվում է չորային լանդշաֆտների մակերեսների 

ընդարձակում, անտառային, մերձալպյան և ալպյան լանդշաֆտների զբաղեցրած 

տարածքների նվազում և անտառների խոցելիության ավելացում: Էկոլոգիապես առավել 

անկայուն հարավային դիրքադրության անտառներում տեղի կունենա քսերոֆիտացում և 

չորասեր նոսր անտառների գոտու ուղղաձիգ տեղաշարժ լանդշաֆտով դեպի վեր: 

Անտառների ստորին սահմանում սպասվում է սերմնային վերարտադրությա ն պայմանների 

վատացում, կիսանապատային տեսակների ներթափանցում, ինչպես նաև անտառի ստորին 

սահմանի տեղաշարժ դեպի վեր: 

 
 

Ջրային ավազան 
 

Ուրասար բնակավայրում հիմնադրվելիք անտառային զանգվածներն պահանջված են 

նաև ջրակարգավորիչ գործառույթի առումով։ Դրանք, միաժամանակ, մակերևույթային 

հոսքերի և ներհողային ջրերի արդյունավետ վերաբաշխման գործառույթ կիրականացնեն. 

անտառի տակ հողը փխրունության շնորհիվ ապահովում է մթնոլորտայի տեղումների 

առավելագույն ներծծում, որի կուտակման արդյունքում կարող են նաև աղբյուրների տեսքով 

ելքեր ձևավորել: Հակառակ դրան, անտառը կրճատում է մակերևույթային հոսքերի 

առաջացումը ու դրա հետ մեկտեղ կանխվում հողատարման գործընթացների զարգացումը: 

Անտառը նպաստում է ձյան կուտակմանը, որի շնորհիվ կուտակված խոնավությունը 

փոխակերպվում է հողի խոնավության պաշարի, դրանով իսկ բարելավելով տեղանքի ջրային 

հաշվեկշիռը, և մեր դեպքում դա զգալի կարող է լինել հարակից վարելահողերի համար: 

 

Հողային ծածկույթ 
 

Հողային ծածկույթի դեգրադացումը կանխելուն, հողատարումից պաշտպանելուն 

ուղղված ամենաարդյունավետ միջոցը բուսապատումն է, մասնավորապես  ̀

անտառապատումը, որպես առավել տևական ժամանակամիջոցում հողը բույսերով 

զբաղեցման միջոցառում: 

Հիմնադրվելիք անտառային զանգվածները Ուրասար գյուղում ընտրված բլուրների 

էրոզավտանգ տարածքներում կարող է կանխել հողմամաշը` քամու էրոզիան: Այդ 

հակաէրոզային գործառույթն առանձնապես պահանջված է այստեղ` միջինում 10 – 12 0 

թեքության լանջերին (այդ ռիսկն առկա է 30-ից բարձր թեքությունների դեպքում): 

Ապագա անտառային զանգվածն ի զորու են չոր քամիների` խորշակների ավերիչ 

ազդեցությունից կպաշտպանի ոչ միայն մշակաբույսերին, այլև հողածածկը: Դրանք 

հնարավորություն են ստեղծում անհամակարգ մշակումից և գերարածեցումից 

դեգրադացված հողերի վերականգման համար: Նման հողատարածքներում անտառի 

բարեբեր ազդեցությամբ հողը կհարստանա օրգանական նյութերով և հանքային 

սննդատարրերով, հատկապես ազոտով, կլավանան հողի օդային, ջրային և սննդային 

ռեժիմները: 

Անտառտնկման նպատակներից են նաև անտառային պաշարների վերականգնումը, 

անտառային կենսաբազմազանության պահպանումը, անտառածածկ տարածքների 

ընդլայնման ապահովումը, ինչպես նաև բնափայտային (շինանյութ և վառելափայտ) 

պաշարների ստեղծումը գյուղական համայնքներում: Կարևորվում է նաև ոչանտառածածկ 

անտառային հողերի և այլ նշանակության հողերի վրա տնկման միջոցով արհեստական 

անտառային տնկարկների հիմնադրումը: 

Անտառապատման աշխատանքների ժամանակ թափոններ չեն առաջանալու, քանի 

որ տնկիները տնկարկ են տեղափոխվելու մեղյա դուլլերով, որոնք անտառապատման 

աշխատանքների ավարտին հեռացվելու են տարածքից: Աշխատակիցների ստվելու 

հետևանքով առաջոցաող հնավոր աղբը նույնպես հեռացվելու է տարածքից:   

5. Շրջակա միջավայրում վնասակար ազդեցությունների նվազեցման 
նուղղված միջոցառումների բնութագիրը 

 

5.1. Շրջակա միջավայրի բաղադրիչների վրա վնասակար ազդեցության 

մեղմացման/վերացման նպատակով նախատեսվող միջոցոռումները 

 

Շրջակա միջավայրում անտառտնկման բոլոր դրական ազդեցությունների հետ 

մեկտեղ կարող են ի հայտ գալ նաև անցանկալի, անգամ վնասակար ազդեցություններ, 

պայմանավորված հետևյալ հանգամանքներով` 

1. անտառտնկման տարածքի չափով կկրճատվեն բնական կերհանդակների 

մակերեսները, լրացուցիչ ծանրաբեռնելով մնացած կերհանդակները, 

2. անտառային զանգվածը կարող է բույսերի վնասատուների և հիվանդությունների 

տարածման ռիսկ ստեղծել, 

3. անտառտնկումը կարող է տվյալ տարածքի կենսաբազմազանության համար 

անցանկալի փոփոխությունների ռիսկ ստեղծել` վտանգված (Կարմիր գրքային) 

բուսատեսակների ոչնչացման, ինչպես նաև տնկիների կազմում ինվազիվ տեսակներ 

հայտնվելու հետևանաքով, 

4. տնկիների շատ ցածր (40 %-ից պակաս) կպչողունակության դեպաում փորված և 

առանց բույսի մնացած խրամատները կարող են ջրային էրոզիայի օջախ դառնալ: 

Առաջին հանգամանքը վերլուծելով` պետք է փաստել, որ բնական կերհանդակների 

կրճատված մակերեսները տվյալ լանդշաֆտային գոտում կարող է ապահովել ընդամենտ 10 – 

15 գլուխ պայմանական խոշոր եղջերավոր կենդանու: Մյուս կողմից` համայնքում ներկա 

տվյալներով այդ տարածքները որպես խոտհարք չեն հնձվում են` ոչ բավարար 

արտադրողականության պատճառով, իսկ որպես արոտավայր առանձնապես դրա կարքը չի 

զգացվում: Հետևաբար, հողօգտագործման բնույթի փոփոխության առումով այդ 

տարածքներն անասնապահության համար առանձնակի նշանակություն չունեն: Բացի այդ, 

տվյալ կրճատվող արոտների մի մասը էրոզավտանգ են, որոնց հետագա շահագործումը 

կարող է դրանց խորը դեգրադացման և քայքայման պատճառ դառնալ: Այսպիսով, 

անտառտնկումն այդ տարածքներում նաև կանխարգելիչ միջոցառում է: 

Ինչպես և այլ դեպքերոմ, այս համայնքում ևս անտառպատման համար տարածքի 

ընտրությունը կատարվել է համայնքում հանրային լսումների ու բնակիչների հետ 

համաձայնեցման  արդյունքում: Տվյալ տարածքը  թեև համարվում է կերհանդակ, սակայն 

որպես ոչմեքենահարմար տարածք (խոտհնձիչ, հավաքող և մամլող տեխնիկայի համար), 

նպատակային չի օգտագործվում, որի նկատառումով էլ բնակիչները նպատակահարմար են 

համարում այն հատկացնել անտառպատման: 

Երկրոդ հանգամանքը կարող է լուրջ ռիսկ ստեղծել հատկապես պտղատու 

տնկարկների համար, եթե չկատարվի տնկարկի սանիտարական հսկողություն: Սակայն 

տնկարկներում նախատեսվող ֆիտոսանիտարական վիճակի հսկողությունից բացի, պետք է 

նշել, որ գյուղատնտեսական նշանակության տնկարկներ` այդ տարածքների ուղղակի 

ազդեցության հասանելի հեռավորությամբ չկան, իսկ մոտակա կերային մշակաբույսերի 

համար որևէ ռիսկ այն չի ներկայացնում: 

Երրորդ հանգամանքը լիովին կառավարելի ռիսկ է. բուն անտառտնկման համար 

նախատեսված տարածքներում Կարմիր գրքային տեսակներ հայտնաբերված չեն, իսկ 

ինվազիվ տեսակները պարզապես չեն ընդգրկել տնկիների տեսակային կազմում: 

Անտառապատման տարածքում կարմիր գրքային բուսատեսակների կամ 

կենդանիների բնադրավայրերի հայտաբերման դեպքում դաշտային աշխատանքները 

կասեցվելու են և դրա մասին տեղեկատցվելու է «Շրջակա միջավայրի նախարարությանը»: 

Չորրորդ հանգամանը կարող է հետևանք լինել ինչպես տնկանյութի ցածր որակի, 

այնպես էլ տնկման տեխնիկայի ու տեխնոլոգիաների խախտման: Սակայն այս ռիսկը 

կառավարելի է` անտառտնկման ողջ գործընթացում բարձր պատասխանատվություն 

ցուցաբերելով: 

Շրջակա միջավայրում վնասակար ազդեցությունների նվազեցման ամենակարևոր 

նախապայմանը տնկման արդյունավետության ապահովումն է, որի ուղղությամբ 

նախատեսված են մի շարք նկատառումներ և միջոցառումներ: 

Անտառտնկման համար որպես ամենահավանական ռիսկ` պետք է նշել տնկիները 

չոռոգելու հանգամանքն է, որը սակայն ունի օբյեկտիվ հիմք. մոտակայքում բավարար 

ոռոգման ջուր և տեխնիկական հնարավորություններ չկան: Միաժամանակ, ընդհանուր 

առմամբ այդ տարածքները ոռոգման տեսակետից ոչ մեքենայահարմար են: 

Այդպիսով, տեղանքն ունի անտառաճման համար բավարար նպաստավոր 

հողակլիմայական պայմաններ (զգալի քանակով մթնոլորտային տեղումներ, բավարար 

կառուցվածքով և հզորության հողային ծածկույթ): Ծառաթփատեսակներն ընտրված են 

լանդշաֆտային գոտուն համապատասխանող անտառմշակույթում օգտագործված 

տեսակներ: 

Միաժամանակ, կարևոր է նշել, որ ներկայիս գիտականորեն հիմնավոր բազմաթիվ 

ագրոտեխնիկական միջացառումները նախատեսված են ոչ միայն անջրդի, այլև էքստրեմալ 

պայմաններում բուսեր աճեցնելու համար: Բույսերի համար անբարենպաստ շատ 

դժվարություններ կարելի է հաղթահարել ագրոտեխնիկական միջոցառումներով, որոնց 

շարքում առանձնակի տեղ ունի բույսերի տնկման խրամատների ու փոսերի բավարար 

ծավալների ապահովումը, ինչը հողում խոնավության կուտակման կարևորագույն միջոց է: 

Ընդ որում, խրամատներում և փոսերում հնարավորինս շատ տեղումների ջուր կուտակելու 

նպատակով անհրաժեշտ է ապահովել տնկման ճիշտ խորություն, իսկ խնամքի ընթացքում 

ժամանակին փխրեցումներ կատարել: 

Պետք է նշել նաև, որ թեև ընտրված տարածքների միկրոռելիեֆային պայմանները 

նպաստավոր չեն բնական բավարար խոնավության կուտակման համար, սակայն անջրդի 

պայմաններում անտառտնկման նման օրինակներ կան նաև Հանրապետության 

ֆիզիկաաշխարհագրական տարբեր շրջաններում: 

Տնկիների կպչողականության և բույսերի հետագա պահպանվածության 

բարեհաջողությունը մեծապես կախված է նաև անտառտնկման համար լավագույն ժամկետի 

ընտրությունից: Նախատեսվում է տնկումը կատարել 2023 թ գարնանը և աշնանը` 

տեղումների շրջանում, որը հնարավորություն կտա, առանց ոռոգման, բույսերի արմատային 

համակարգի և հողի առավելագույն շփման պայմաններ ապահովել, իսկ փուխր 

հողափոսերում և խրամատներում` շատ տեղումներ կուտակել: 

Հողում խոնավության պահպանման արդյունավետ միջոցառում է 

մուլչապատումն`անտառանյութի և բուսաբուծական մնացորդներով ու թափոններով, որի 

շնորհիվ ոչ միայն կկանխվի ջրի անարդյունավետ գոլորշիացումը և խոտաբույսերի աճը 

տնկիների շրջակայքում, այլև այդ օրգանական նյութերը հետագայում կենսաքայքայման 

ենթարկվելով կհարստացնեն հողը սննդանյութերով: 

Կարևոր խնդիր է նաև, մինչև տնկումը, դաշտում տնկանյութի ճիշտ պահպանումը: 

Ընդ որում, զգալի տարբեր մոտեցումներ է պահանջվում բաց և փակ արմատային 

համակարգով տնկիների պահպանումը: 

Տնկիների նորմալ աճի համար, ելնելով հողային պայմաններից, հատկապես Ուրասար 

2-ում կարիք կա նաև ցածր չափաբաժիններով օրգանական, կամ ազոտական, ֆոսֆորական, 

կալիումական պարարտանյութերի կիրառումը, որը կարելի է իրականացնել տնկման 

զուգընթաց, մեկ բույսի հաշվով` 2 գ ամոնիակային սելիտրա, 3 գ սովորական սուպերֆոսվատ 

և 2,5 գ կալիական աղ չափաբաժնով: 

Այս և մի շարք այլ գործողությունների շնորհիվ հնարավորինս կկանխվի տնկիների 

անկումը, կբարձրանա բույսերի կպչողականություն և պահպանվածությունը: 

Նշված տարածքներում անտառային հրդեհների մասին խոսք լինել չի կարող քանի որ 

այդ տարածքներում և իրեն հարակից տարածքներում անտառային զանգվածներ չկան: Ինչ 

վերաբրվում է գյուղատնտեսական հողատեսքերից տարածվող հրդեհների կանխարգելմանը 

ապա այդ նպատակով նախագծված ցանկապատի դրսից 5 մ և ներսից 5 մ լայնությամբ 

կատարվելու է հողի հանքայնացված շերտի ստեղծման աշխատանքներ։ 

Շրջակա միջավայրի բաղադրիչների վրա վնասակար ազդեցության 

մեղմացման/վերացման նպատակով նախատեսվում են իրականացնել նաև հետևյալ 

բնապահպանական միջոցառումները.  

 «ՀՀ կառավարության 31.07.2014թ.-ի թիվ 781-Ն որոշմամբ սահմանված 

դեպքերում՝ ըստ կիրառելիության, բուսական աշխարհի օբյեկտների պահպանության և 

բնական պայմաններում վերարտադրության միջոցառումների իրականացում:  

 Աշխատանքները իրականացնել ապահովելով հողային ռեսուրսների, բուսական և 

կենդանական աշխարհի ներկայացուցիչների պաշտպանությունը:  

 Անհարժեշտության դեպքում մշակել գործողությունների պլան հիմնվելով ՀՀ 

կառավարության "ՀՀ բուսական աշխարհի օբյեկտների պահպանության և բնական 

պայմաններում վերարտադրության նպատակով դրանց օգտագործման կարգը սահմանելու 

մասին" թիվ 781-Ն որոշման դրույթների վրա։ 

 Նավթամթերքների նվազագույն անհրաժեշտ քանակի պահեստավորում 

անթափանց տակառներով, աշխատանքները սպասարկող բեռնատար մեքենայի թափքում: 

Վառելիքի հիմնական լիցքավորման և քսայուղերի փոխարինման աշխատանքները 

կատարվելու են անտառվերականգնման տարածքից հեռու, բեռնատար մեքենաների 

սեփականատերի սեփական տարածքներում:  

 Կենցաղային աղբի հավաքում հատուկ անթափանց պոլիէթիլենային 

տոպրակների մեջ (մինչև 35լ տարողությամբ):  

 Օգտագործվող տեխնիկական միջոցների շարժիչների կարգավորում՝ աղմուկի 

նվազեցման, շրջանի կենդանական աշխարհի վրա բացասական ազդեցության բացառման 

նպատակով:  

 Աշխատանքների ժամանակ աղմուկի և թրթռումների վերահսկողություն: 

Համաձայն գործող նորմատիվ փաստաթղթերի, արտադրական կազմակերպությունների 

մշտական աշխատատեղերով տարածքներում աղմուկի (ձայնի) առավելագույն մակարդակը 

չպետք է գերազանցի 95դԲԱ, իսկ արտադրական կազմակերպությունների մշտական 

աշխատատեղերում ձայնի մակարդակը չպետք է գերազանցի 80դԲԱ: Նախատեսվող 

գործունեության ընթացքում առաջանալու է առաջին կարգի տրանսպորտային թրթռում 

(վիբրացիա), որը կապված է տեղաշարժվող տրանսպորտային միջոցների աշխատանքի հետ: 

Թրթռումների սահմանային թույլատրելի մակարդակը Z առանցքով չպետք է գերազանցի 

115դԲԱ, իսկ X-Y առանցքներով՝ 112դԲԱ:  

5.2. Մշտադիտարկման պլան 
 

Մշտադիտար
կումների 

օբյեկտը 

Ցուցանիշը Մշտադիտարկումների 
տեսակը 

Նվազագույն 
հաճախականությունը 

Կենսաբազմա

-զանություն 

/բույսեր/ 

ֆլորայի՝ բույսերի 

տեսակների կազմի ու 

բուսականության՝ 
համակեցության 

փոփոխություն 

Տնկված ծառերի և թփերի 

աճման ինտենսիվությունը, 

չորացած կամ 
միջատներով ու սնկերով 

վարակված ընձյուղների 
առկայությունը, չորացած 

ծառերի կամ թփերի 

առկայություն,  

Ծառատնկումներից 

հետո յուրաքանչյուր 

հաջորդ տարվա մեջ 
երկու անգամ 

Կենսաբազմա

-զանություն 
/կենդանիներ/ 

կենդանական 

աշխարհի տեսակային 
կազմի 

փոփոխությունը, 

տեսակների 
հաշվառում 

Կենդանիների տեսակային 

բազմազանության 
դիտարկում, միջատներով 

վարակված բույսերի 

առկայություն 

Ծառատնկումներից 

հետո յուրաքանչյուր 
հաջորդ տարվա մեջ 

երկու անգամ 

Կենսաբազմա
-զանություն 

/սնկեր/ 

գլխարկավոր սնկերի, 
ինչպես նաև բույսի 

վրա վարակիչ սնկերի 

կազմի փոփոխություն 

Սնկերի տեսակային 
բազմազանության 

դիտարկում սնկերով 

վարակված բույսերի 
առկայություն 

Ծառատնկումներից 
հետո յուրաքանչյուր 

հաջորդ տարվա մեջ 

մեկ անգամ 

Հողային 
ծածկույթ 

Հողի բերրի շերտի 
հզորության, 

խոնավության ու 

կազմի 
փոփոխություն, հողի 

տեքստուրայի 
որոշում, հումուսի 

պարունակության 

փոփոխություն, 
էռոզիայի աստիճանի 

փոփոխություն 

Հողի պրոֆիլի չափում, 
նմուշառում և նմուշի 

լաբորատոր 

հետազոտություն, 
Չափումներ, 

չափագրումներ 

Տարին մեկ անգամ՝ 
ընդգրկելով տարվա 

տարբեր եղանակներ 

Օգտագործված գրականության ցանկ  

 
 
 

1. Ասլանյան Ա. ՀՍՍՀ ֆիզիկական աշխարհագրություն, Երևան,1971թ. 

2. Ավետիսյան Ս.- Բնական պաշարների օգտագործման նորամուծական եղանակների 

միջազգային փորձը և Հայաստանում կիրառման հնարավորությունները 

3. Բնապահպանության նախարարություն` «ՀՀ կենսաբազմազանությա ն 

ռազմավարություն և միջոցառումների ծրագիր» (Հայաստանի Հանրապետություն, 

Երևան, 1999թ.), 

4. Բնապահպանության նախարարություն` «Կենսաբանական բազմազանության մասին 

կոնվենցիային ուղղված Առաջին ազգային զեկույց», ներառյալ Հայաստանի 

կենսաբազմազանության վերաբերյալ ազգային ուսումնասիրությունը (1999թ.) 

5. Գալստյան Մ. Հ. և այլք - Հայաստանի կենսաբազմազանությունը և բնության հատուկ 

պահպանվող տարածքները 

6. Գալստյան Ս.Ռ., Եսկանյան Գ. Հայաստանի բնության հատուկ պահպանվող 

տարածքները և անտառները: WWF Հայաստան, 2012, 52 էջ: 

7. Գրիգորյան Գ.Բ.- Լեռնային լանդշաֆտների պահպանության  հիմունքները 

8. Էֆենդյան Պ.Ս. և այլք - Բնական ռեսուրսների մոնիթորինգ  և կադաստր 

9. Թամոյան Ս.Ջ. Շրջակա միջավայրի պահպանություն  և ագրոէկոլոգիա 

10. Խանջյան Ն., Հայաստանի բնության հատուկ պահպանվող տարածքները, ՀՀ 

Բնապահպանության նախարարություն, 2004թ.: 

11. «Կենսաբանական բազմազանության մասին» կոնվենցիա, Հինգերորդ ազգային զեկույց: 

